
Prefaci der autor.-

Poqui espanhols, enquia e tot compdant as mes sabents e liejudi, desconeisheran era istorieta
vulgara que li servis de fondament ara presenta istoria.

Un grossiér pastor de crabes, que james auie gessut dera sua amagada Cortijada que neishec, siguec
eth prumér que nosati I’ac entenérem condar. Qu’ere aguest individu un d’aguesti rustics sense cap
letra, encara que ladin e bofon, que tan de papér representen ena nostra literatura nacionau damb eth
nom de tafuréls. Tostemp que i auie hésta ena Cortijada, damb motiu d’ua noga o bateg, o d’ua
solemna visita des patrons, li tocaue ada eth méter es jocs de sansonhes e pantomimes, hér es
palhassades e recitar es romanci e relacions; e precisament en ua d’aguestes ocasions, h¢ ja I¢u tota
ua vida... ei a dider, (h¢ ja més de trenta cinc ans) li sembléc ben enludernar e embadoquir ua cérta
net era nosta innocéncia (relativa) damb eth conde en vérs de EI Corregidor y la Molinera, ei a
dider, eth de ElI Molinero y la Corregidora, qu’aufrim nosati ath public jos eth nom meés
trascendentau e filosofic (donques qu’atau ac demane era gravetat d’aguesti tempsi) de El Sombrero
de tres picos.

Rebrembam, per senhaus, que quan eth pastor mos balhec tan bona estona, es gojates maridaires
aquiu amassades se rogiren totes, d’a on es sues mairs dedusiren qu’era istoria ére un shinhau verda,
pera quau causa botéren eres ath pastor d’aur e blau; mes eth praube Repela (atau se criadaue eth
pastor) non se mosseguec era lengua, e contestec, dident: que non auie motiu enta escandalizar-se
d’aquera manéra, pr’amor qu’arren resultaue dera sua narracion que non sabéssen enquia e tot es
monges e enquia e totes mainades de quate ans...

- E se non, vam a veir, preguntec eth craber: qué ne sabetz de cert dera istoria de El
Corregidor? Qu’es maridadi dormissen amassa, € qu’a cap marit 1’agrade que un aute 6me
dormisque damb era sua hemna! Me semble qu’era noticia!...

- Donques ei vertat!, responeren es mairs, en enténer es arridalhades des sues hilhes.

- Era prova de qué er oncle Repela a rason (observéc alavetz eth pair deth novi), ei que toti es
gojats e adults aciu presents se n’an sabut ja de qué aguesta net, tanléu s’acabe eth balh,
Juanete e Manolilla estrenaran aguesa famosa jaca de matrimoni qu’era senhora Gabriela
acabe de mostrar as nostes hilhes enta qu’admiren es brodadi des coishineres...

- E i a meés causes! (didec eth pairin dera novia) enquia e tot en libre dera Doctrina e enes
madeishi Sermons se parle as mainatges de totes aguestes causes tan normaus en tot meter-
les ath pas dera longa esterilitat dera Nosta Senhora Santa Anna, dera vertut deth cast Jusep,
dera estratagema de Judit, e de d’auti molti miracles qu’ara non m’en brembi. Per tan,
senhors...

- Arren, arren, oncle Repela! (exclameéren valerosament es gojates). Tornatz a dider era vosta
relacion, qu’ei forga divertida!

- E enquia e tot molt decenta! (seguic eth pairin). Pr’amor qu’en era non se conselhe ad arrés
que sigue dolent; ne se I’ensenhe a estar-ne; ne se quede sense castig aqueth que n’ei...

- Au, au, repetitz-la!, dideren, fin finau d’acord, es mairs de familha.

Er oncle Repela tornéc alavetz a recitar eth romang, e, considerat ja eth son text per toti ara lum
d’aquera critica tan ingenua, vederen que non i auie arren mes qu’ahiger; era quau causa equival a
dider que I’autregéren es licéncies de besonh.



Damb es ans, qu’auem entenut moltes € molt diuérses versions d’aquera madeisha aventura de El
Molinero y la Corregidora, tostemp de pots de graciosi de poble e de bordes, ara manera deth ja
defuntat Repela, e ath dela, I’auem liejut en letres de motle en diuersi Romanci de céc, e enquia en
famos Romancero der inoblidable D. Agustin Duran.

Eth hons der ahér qu’ei eth madeish: tragi-comic, burlesc e terriblament epigramatic, coma totes es
lecons dramatiques de morau des que s’enamore eth noste poble; més era forma, eth mecanisme
accidentau, es procediments casuaus, son molt diferents, molt, deth relat deth noste pastor, autant,
qu’aguest non aurie pogut recitar ena Cortijada deguna d’aguestes versions, ne enquia e tot aqueres
que son imprimides, sense qu’abans se tapéssen es aurelhes es gojates en estat aunest, o sense
expausar-se a qu’es sues mairs les treiguessen es uelhs. Enquia tau punt an arrribat e pervertit es
grossiers pocvaus de d’autes provincies eth cas tradicionau que tan sabords, discrét e pulcre
resultaue ena version deth classic Repela!

Que h¢, donc, forca temps, qu’auérem eth prepaus de restablir era vertat des causes, en tot
entornar-li ara peregrina istoria eth son primitiu caractér, que james dobtérem que siguec aqueth
qu’en eth gessie mes ben liurada era decéncia. Ne sense cap de dobte aguesta sorta de relats, en
rodar pes mans deth plebeu, jameés se desnaturalizen enta her-se meés berois, delicadi e decents,
senon enta estropiar-se e enlordir-se ath contacte dera vulgaritat e era maganha.

Tau ei era istoria deth present libre... Per tan, botem-mos ja ena haria, voi dider, comencem era
relacion de EI Corregidor y La Molinera, e non sense demorar dera tua men senada (0 respectable
public!) que dempus d’auer-la liejut e auer-te hét més senhaus dera crotz que s’auesses vist ath
dimoni (coma ditz Estebanillo Gonzalez quan comencéc era sua) 1’auras coma digna e mereishedora
d’auer gessut ara lum.”

Junhséga de 1874.



I.- De quan arribéc era causa

Comencaue aguest long ségle, que ja ei en tot acabar-se. Non se sap exactament er an: sonque
conste qu’ére dempus deth de 4 e abans deth de 8.

Regnaue, donc, encara en Espanha, D. Carlos IV de Borbdn (pera gracia de Diu), segontes es
monedes, e per desbrembe o gracia especiau de Bonaparte, segontes es boletins francesi; es auti
sobeirans européus descendents de Lois X1V auien perdut ja era corona (e eth patron d’eri eth cap)
ena des.heta tormenta que corrie per aguesta envielhida part deth mon des de 1789.

Non ére aguesta era singularitat dera nosta patria en aqueri tempsi. Eth Soldat dera Revolucion, eth
hilh d’un escur avocat cors, eth vencedor en Rivoli, enes Piramides, en Marengo e en d’autes cent
batalhes, acabaue de cenher-se era corona de Carlo Magno e de trasfigurar compléetament era
Europa, creant e suprimint nacions, esfacant fronteres, inventant dinasties e hent cambiar de forma,
de nom, de loc, de costums e enquia e tot de vestit as pobles per a on passaue en son shivau de
guerra coma un terratrém animat o coma er “Anticrist”, que lo cridauen es poténcies deth nord... Ca
que la, es nosti pairs (Diu les age ena sua santa gloria), luenh d’auer-lo en odi o de cranher-lo, se
compladien encara en tot ponderar es sues descomunaus hétes, coma se siguessen der eroi d’un libre
de cavalaria, o de causes qu’arribauen en un aute planeta, sense que ne per edart sospechessen que
pensésse james en vier aciu e sajar es atrocitats qu’auie hét en Franga, Italia, Alemania e en d’auti
paisi. Un cop per setmana (dus cops coma molt) arribaue eth correu de Madrid ara mager part de
poblacions importantes dera Peninsula, en tot her-se a vier béth numero dera Gaceta (que tanpoc
¢re diadéra) e per era se’n sabien es persones importantes (supausant qu’era Gaceta parlésse deth
particular) s’existie un estat meés o mens, enla deth Pirin¢u, se s’auie desvolopat ua auta batalha
qu’en era lutéssen sies o ueit emperadors e reis, e se Napoleon se trapaue en Milan, en Brusselles o
en Varsovia... Ath dela d’aquero, es nosti majors seguien viuent ara espanhola, molt poc a poc,
aganchadi as sons rancis costums, en patz e en gracia de Diu, damb era sua Inquisicion e es sons
fraires, damb era sua caracteristica inegalitat deuant dera lei, damb es sons privilégis, furs e
exempcions personaus, damb era sua manca de libertat municipau o politica, governadi
simultaneament per insignes bisbes e poderosi corregidors (qu’es sues respectives potestats non ére
aisit endonviar, pr’amor qu’es uns € es auti se calauen en ¢o temporau e etern) e pagant un gran
nombre de contribucions e tributs, qu’era sua nomenclatura non ven ath cas ara.

E aciu acabe tot aquerd qu’era presenta istoria a a veir damb ¢o de militar e politic d’aquera epoca;
pr’amor qu’eth noste solet objectiu, en referir aquerd qu’alavetz se passaue en mon, a estat arribar
ar an que se tracte (supausem que 1805) en quau imperaue encara en Espanha er ancian regim, en
totes es esféres dera vida publica e privada, coma se, ath miei de tantes nauetats e trebucs, eth
Pirinéu s’auesse convertit en ua auta Muralha de China.

I1.- De com viuie alavetz era gent

En Andalucia, per exemple (pr’amor que precisament se passec en ua ciutat d’Andalucia aquero que
vatz a escotar), es persones de “suposicion” seguien en tot lheuar-se molt d’ora; anauen d’ora ara
Catedrau, ara missa prumera, encara que non siguesse dia de precepte, esdejoant tas nau, un uéu
fregit e ua tassa de chicolate damb pan torrat; dinant tara ua o dues dera tarde, ola e entrant, s’auie
caga, e, se non, ola solet; dormint era meddiada dempus de dinar; passejant dempus peth camp;
anant ath Rosari, entre dues lums, ena sua respectiva parroquia; prenent un aute chicolate ara ora
dera Oracion (aguest damb bescueit); assistint es de molt bona posicion ara tertélia deth corregidor,
deth dean, o deth titol que residie en poble; retirant-se en casa ara ora des Animes, barrant era porta
abans deth toc de queda, sopant amanida e guisat de carn normaument, se non auien entrat anchoies
fresques, e ajacant-se ara seguida damb era sua senhora (es que 1’auien), non sense hér-se escauhar
prumer eth lhet pendent nau mesi der an...



Erds eth temps aqueth en quau era nosta térra seguie en tranquilla e pacifica possession de totes es
telaranhes, de tot eth povas, de tota arna de roba, de toti es respectes, de totes es credences, de totes
es tradicions, de toti es usatges e de toti es abusi santificadi pes ségles! Eros eth temps aqueth que i
auie ena societat umana varietat de classes, d’afeccions e de costums! Eros eth temps, digui...entas
poetes, més que mes, que trapauen un intermedi, ua sceneta, ua comeédia, un drama, un auto
sacramentau o ua epopeia darrér de cada cantoada, en sorta d’aguesta prosaica uniformitat e
desagradiu realisme que mos leguéc a tot darrér era Revolucion Francesa! Eros aqueth temps, oc!...

Meés aquero ei tornar ara madeisha. Qu’ei pro ja de generalitats e de circonlocucions, € entrem ena
istoria deth Sombrero de tres picos.

I11.- Do ut des

En aqueth temps, donc, i auie aprop dera ciutat de *** un famos molin, de haria (que ja non existis),
e placat coma a un quart de lega dera poblacion, entre eth pé deth suau ticolet poblat de prueres e
ceriders e ua plan fertila orta que servie de marge (e a viatges de lhet) ath titolar, intermitent e
traidor arriu.

Per moltes e diuerses rasons, hége ja temps qu‘aqueth molin ¢re eth preferit punt d’arribada e de
repaus des passejaires mes caracterizadi dera mentada ciutat... Prumér, perque amiaue entada eth
un camin de carros, mes transitable qu’es auti d’aqueri entorns. En dusau loc, deuant deth molin i
auie ua placeta empeirada, caperada per un trelhatge enorme, dejés deth quau se cuelhie forca ben
era frésca en ostiu e eth solei en iuérn, gracies ara alterada anada e tornada des pampols.... En tresau
loc, eth moliér ére un dme molt respectuds, molt discrét e fin, qu‘auie aquerd que se cride don de
gents, ¢ qu’obsequiaue as senhorons que lo solien aunorar damb era sua tertolia dera tarde, en tot
aufrir-les... aquerd que balhaue eth temps, ja siguen faves verdes, cerides e prues, ja siguen letugues
en huelha e sense adobar (que son molt bones quan se les acompanhe de cocons de pan e 0li; cocons
que s’encargauen d’enviar per deuant es nostes senhories), ja sigue melons, arradim d’aquera
madeisha trelha que les servie de cubricel, ja sigue rosetes de panis, s’¢re iucrn, e castanhes
torrades, e amelhes, e nodes, e de quan en quan, enes tardes molt heredes, un rajou de vin (laguens
ja dera casa e ara lum deth huec), ara quau causa pendent era Pasca se solie higer béra pasteta, béth
gelat de crema, beth tortel o béra lesca de camalhon alpujarrefio.

- Tanric ere eth molier o tan imprudents es sons tertolians?, dideratz en tot interromper-me.

Ne ua causa ne era auta. Eth moliér sonque auie un Ioc de pas, e aqueri cavaliers eren era delicadesa
e er orgulh personificadi. Més en un temps qu‘en eth se pagauen cinquanta e tantes contribucions
desparieres ara Gléisa e ar Estat, poc riscaue un plebéu de tan clares lums coma aqueth, en tier-se
guanhada era volontat de regidors, canonges, fraires, escrivans e d’autes persones de campanetes.
Atau, donc, non mancaue qui didesse qu’er oncle Lucas (tau ere eth nom deth molier) s’estauviaue
un dinerau cada an a truca de complimemtar a toti.

“Vosta Merce me balhara ua porteta dera casa que s’a esbaugat™, li didie a un; “Vosta
Senhoria (li didie a un aute) ordenara que me rebaishen eth subsidi, o er impost de vendes, o
era contribucion de fruts civils“. “Vosta Reveréncia me deishara cuélher dera orta deth
convent un shinhau de huelha entas méns vermes de seda®. “Vosta Illustrissima m’autrejara
eth permis enta hér-me a vier un shinhau de lenha deth mont X“. “ Vosta Paternitat me
botara dues linhes enta que me permeten talhar un shinhau de husta ena pineda H.”. “Qu’ei
de besonh que me hésque Usarcé ua petita escritura que non me coste arren”. “Aguest an
non posqui pagar eth cens®. “Demori qu’eth plaid se decidisque a favor men®. “Aué 1’¢ fotut
dus boets a un, e me pensi que li cau anar ara preson per ¢o d’auer-me provocat™. “Aurie
vOsta merce tau causa que li sobresse?*. “Vos servis a Vos de quauquarren tau causa?* “Me
podetz deishar era mula?“. “Auetz eth carro ocupat deman? “Vos semble ben que me hésca
a vier eth saumet?*



E aguestes cangons se repetien a totes ores, obtient tostemp era responsa d’un generds e
desinteresat... “coma volgatz®.

Per tant, ja vedetz qu‘er oncle Lucas non ¢re en camin d’arroinar-se.

IV.- Ua hemna vista per dehora

Era darréra e dilheu era meés poderosa rason qu’auie eth senhoratge dera ciutat enta freqlientar
pendent es tardes, eth molin der oncle Lucas, ere... que, atau es clérgues coma es seglars,
comencant peth Sr. Bisbe e eth Sr. Corregidor, podien contemplar aquiu traquillament ua des obres
meés berodies, gracioses e admirables qu’an gessut jamés des mans de Diu, cridat alavetz er Esser
Suprem, per Jovellanos e per tota era escola afrancesada deth noste pais...

Aguesta oObra... se denominaue “la sefida Frasquita“.

Comenci en tot contestar-vos que “la sefia Frasquita®, legitima esposa der oncle Lucas, ére ua
hemna de ben, e atau ac sabien toti es illustres visitaires deth molin. Encara mes: degun d’eri
balhaue senhaus de considerar-la damb uelhs de baron ne damb mina pecaminosa. L’admirauen, Oc,
e la galantejauen a viatges (deuant deth son marit, plan) madeish es fraires qu‘es cavaliers, es
canonges qu‘es gorges midonades, coma un prodigi de beresa qu‘aunoraue ath son Creador, e coma
ua diablessa de brigandalha e coquinaria, qu‘allegraue innocentament es esperits més melancolics.
“Qu’ei un beroi animau®, solie dider eth plan vertuos Prelat. “Ei ua estatua dera ancianitat ellenica®,
observaue un avocat erudit, Academic corresponent dera Istoria. “Ei era propria estampa d’Eva®,
didie eth Prior des Franciscans. “Ei ua reiau mossa“, exclamaue eth Coronel de milicies. “Qu’ei ua
sérp, ua sirena, un dimoni!“, higie eth Corregidor. “M¢s ei ua brava hemna, ei un angel, ei ua
creatura, ei ua mainada de quate ans*, acabauen dident toti, en tornar deth molin cargadi d’arradims
e de nodes, ara cérca des sons ombrius e metodics lareérs.

Era mainada de quate ans, ei a dider, era sefia Frasquita, qu‘aurie uns trenta ans. Auie mes de dues
vares d’estatura e ere grosseta e proporcionada, o dilhéu mes grosseta encara de ¢O que corresponie
ara sua eleganta talha. Que semblaue ua Niobe colossau, e aquerd que non auie auut hilhs: se
retiraue a un Ercules... hemna: se retiraue a ua matrona romana d’aqueres qu’encara i a en
Trastevere. Més ¢0 meés notable d’era ére era mobilitat, era leugeresa, era animacion, era gracia deth
son respectable cos. Enta ester ua estatua, coma volie er Academic, li mancaue eth repaus
monumentau. Se quilhaue coma un jonc, se viraue coma ua viroleta, baraue coma ua gaudrofa. Eth
son rostre ére encara més mobil, e, per tan, mens estructurau. Destacauen en eth, enquia cinc
clotets: dus en ua maishéra, un aute ena auta; un aute, molt petit, aprop dera comissura querra des
sons arridolents pots, e eth darrér, plan gran, ath miei dera sua redona barba. Higetz ad aquero es
picaresques, es gracioses guinhades e es variades postures de cap qu’alegrauen era sua conversa, e
vos formaratz ua idéa d’aquera cara plia de sau e de beresa e radianta tostemp de salut e d’alegria.

Ne era sefia Frasquita ne er oncle Lucas éren andalusi: era ére navarrenca e eth murcian. Eth auie
vengut ena ciutat de *** ara edat de quinze ans, coma page, coma sirvent deth bisbe anterior ath
qu’en aqueth moment governaue aquera gléisa. L’educaue eth son protector enta clérgue, e dilhéu
damb aguesta intencion e enta que non li manquesse sodada, li deishéc en son testament eth molin;
mes er oncle Lucas, qu’ara mort de Sa Illustrissima non auie recebut qu’ordes menores, pengec es
abits en aqueth punt e ora, e se n’anéc de soldat, m¢s desiros de veir mon e cOrrer aventures que de
dider missa 0 mdler horment. En 1793 hec era campanha des Pirineus Orientaus, coma ordenanca
deth valent Generau D. Ventura Caro; assistic ar assaut deth Casteéth Pifion, e s’estec dempus
pendent forca temps enes provincies deth Nord, a on cuelhec era licéncia absoluda. En Estella
coneishec ara sefia Frasquita; I’enamoréc, se maridéc damb era e se la hec a vier en Andalucia ara
cerca d’aqueth molin qu‘auie de veder-les tan pacifics e erosi pendent pendent era résta dera sua
peregrinacion per aguesta val de 1érmes e d’arridalhes.

Era sefida Frasquita, donc, trasladada de Navarra ad aquera solitud, non auie aquerit cap costum



andalus, e se diferenciaue molt des hemnes campanhardes des entorns. Vestie damb meés senzilhesa,
desinvoltura e elegancia qu’eres, netejaue mes eth son cos, e li permetie ath solei e ar aire amorassar
es sons rebussadi braci e era sua descubérta gorja. Amiaue, enquia cért punt, eth vestit des senhores
d’aquera epoca, cth vestit des hemnes de Goya, eth vestit dera reina Maria Luisa: se non ua hauda
de miei pas, ua hauda d’un solet pas, plan cuerta, que deishaue veir es sons menuts pes e era
arringada dera sua cueisha: amiaue escot redon e baish, ar estil de Madrid, a on s’estéc pendent dus
mesi damb eth son Lucas, quan se trasladéren de Navarra a Andalucia. Tot eth peu recuelhut naut de
tot dera coroneta, deishaue capejar era galhardia dera sua testa e deth son coth; amiaue plendengues
enes aurelhes, e molti anéths enes dits des sues dures encara que netes mans. Fin finau: era votz
dera sefia Frasquita auie toti es tons deth mes extens e melodids esturment, e era sua arridalha ére
tan alegra e argentina, que semblaue eth toc deth Dissabte de Gloria.

Retratem ara ar oncle Lucas.

V.- Un ome vist per dehora e per laguens

Er oncle Lucas ére mes lég que Picio. N’auie estat tota era sua vida, e ja auie 1éu quaranta ans. Ca
que la, poqui omes tan simpatics e agradius aura botat Diu en mon. Cuelhut pera sua vivacitat, peth
son engenh e pera sua gracia, eth defunt bisbe 1’ac demanéc as son pairs, qu’éren pastors, no de
anmes, senon de vertadéres oelhes. Mort Sa Illustrissima, e deishant eth mosso eth seminari peth
quartér, lo distinguec entre tota era sua armada eth Generau Caro, e o nomentec eth son ordenaca
mes intim, eth son vertader sirvent de campanha. Un cop acabat eth servici militar, li siguec molt
aisit ar oncle Lucas conquistar eth cor dera sefia Frasquita, dera madeisha manéra que 1‘auie
resultat aisit conquistar era apreciacion deth generau e deth bisbe. Era navarresa, qu‘auie alavetz
vint ans, e ¢re eth uelh dret de toti es joeni d’Estella, quauqui uns d’eri forga rics, non podec resistir
as contunhes galantaries, as agradiues ocurréncies, as uelhs d’enamorat monard e ath son bofon e
constant arridolet, plen de malicia, encara que tanben de dogor, d’aqueth murcian tan atrevit, tan
charraire, tan escarrabilhat, tan prést, tan valent e tan gracids, qu‘acabéc en tot trastornar-li eth
cerveth, non solet ara cobejada beresa, senon tanben ath son pair e ara sua mair.

Lucas ere alavetz, e seguis estant ena data que mos referim, de petita estatura (aumens en relacion
ara sua hemna), un shinhau cargat d’espatles, molt moren, glabre, nassut, aurelhut e picat de verola.
Meés era sua boca ére regulara e eth son dentat immilhorable. Se poirie dider que sonque era crospa
d’aqueth ome ére basta e I¢ja, que tanléu coma se comencgaue a entrar laguens d’eth, campauen es
sues perfeccions, e qu‘aguestes perfeccions comengauen enes dents. Dempuls seguie ena votz,
vibranta, elastica, atractiva; coratjosa e gréu a viatges, doca e melosa quan demanaue béra causa, e
tostemp dificil de resistir. Arribaue dempts aquerd qu’era votz didie: tot oportun, discrét, engenhos
e convenceire... e fin finau, ena anma der oncle Lucas i auie valor, leiautat, aunestetat, sen, desir de
saber e coneishements instintius o empirics de moltes causes, prigond mesprétz as néecis, quina que
siguesse era sua categoria sociau, e cert esperit d’ironia, de burla e de sarcasme, que lo heégen
passar, as uelhs der Academic, coma un D. Francisco de Quevedo en brut.

Tau ére per laguens e per dehora er oncle Lucas.

V1.- Abiletats des dus conjonchs

Estimaue, donc, holament era sefia Frasquita ar oncle Lucas, e se consideraue era hemna meés erosa
deth mon en veder-se adorada per eth. Non auien hilhs, coma ja sabem, ¢ s’auien consagrat cada un
a suenhar e mimar ar aute damb afan indicible, encara que sense qu‘aquera trenda sollicitud
manisfestésse eth caractér sentimentau e afastigds, per ¢o d‘amanhagaire, de léu toti es matrimonis
sense succession. Ath contrari: se tractauen damb senzilhesa, damb alegria, damb galejada e
confianca semblantes ara d’aqueri mainatges, companhs de jocs e de diversions, que s’estimen
damb tota era sua anma sense necessitat de dider-s’ac, ne encuedar-se’n eri madeishi d’aquero que



senten.

Qu‘ei impossible qu‘age auut sus era térra un molier milhor pientat, milhor vestit, mes suenhat ena
taula, enrodat de totes es comoditats ena sua casa, qu’er oncle Lucas! Qu’ei impossible que cap
moliera ne cap reina age estat objécte de tantes atencions, de tantes galantaries, de tantes fineses
coma era sefia Frasquita! Qu’ei impossible tanben que cap moliér age embarrat tantes causes
necessaries, utiles, agradiues, divertides e enquia e tot superflues, coma es que van a servir de teatre
a léu tota era presenta istoria!

Contribuie molt ad aquerd eth het de que era sefia Frasquita, era pulcra, trabalhadora, forta e
salutosa navarresa, sabie, volie e podie, codinar, coser, brodar, escampar, hér doci, lauar, téisher, her
micha, cantar, barar, tocar era guitarra e es palets, jogar ara brisca e ath tute, e d’autes moltes causes
qu’era sua relacion serie interminabla. E contribuie non mens ath madeish resultat eth hét de qué er
oncle Lucas sabie, volie e podie, dirigir eth molin, cultivar eth camp, cacar, pescar, trabalhar de
huster, de haure e de paredeér, ajudar ara sua hemna en toti es ahers dera casa, liéger, escriuer,
compdar, etc, etc...

E aquero sense mentar es arrams de luxe, ei a dider es sues abiletats extraordinaries...

Per exemple: er oncle Lucas adoraue es flors (madeish qu’era sua hemna), e ¢ére floricultor tan
consumat, qu‘auie artenhut produir exemplars naui, mejancant laborioses combinacions. Qu'auie
béra causa d’engenhaire naturau, e ac auie demostrat en tot bastir ua paishéra, un sifon e un
aquieducte que tripliquéren era aigua deth molin. Auie ensenhat a dancar ath son gosset, auie
domesticat ua serp, e auie hét qu’un parroquet toquésse era ora mejancant crits, segontes anaue
mercant un relotge de solei qu‘eth moliér auie diboishat ena paret; a compdar d’aquerd eth
parroquet daue ja era ora damb precision enquia e tot enes dies de broma e pendent era net.

Finaument: en molin i auie ua orta que produsie tota sorta de frutes e legums; un estanh embarrat en
ua sorta de kiosk de gensemins, a on se banhauen pendent er ostiu er oncle Lucas e era sefia
Frasquita, un jardin; ua estofa o iuernacle entas plantes exotiques, ua hont d’aigua potabla; dues
saumetes, qu‘en eres eth matrimoni anaue ara ciutat e as pobles des entorns; gariéra, colomber,
audercra, criader de peishi, criader de vermes de seda; arnes, qu’es sues abelhes libauen enes
gensemins; truelh, damb era sua bodega corresponenta, andues causes en miniatura; horn, telér,
harga, talhér de hustaria, etc. etc...tot aquero redusit a ua casa de ueit crambes e a dues fanecades
de térra, e valorat ena quantitat de détz mil reiaus.

VI1I1.- Eth hons dera felicitat

Que s’adorauen, plan, holament eth moliér e era moliéra, e enquia e tot semblaue qu’era 1’estimaue
mes ada eth qu‘eth ada era, a maugrat d’éster eth tan lég e era tan beroia. Ac digui pr’amor qu’era
sefia Frasquita solie auer gelosia e li demanaue compdes ar oncle Lucas quan aguest se tardaue en
tornar dera Ciutat o des pobles a on anaue ara cerca de gran, mentre qu‘er oncle Lucas vedie enquia
e tot damb gust es atencions que li hegen ara sefia Frasquita es senhors que frequentauen eth molin;
se vantaue e s’alegraue de qué a toti les agradésse tan coma ada eth: e, encara que sabie qu‘ath hons
deth cor quauqui uns I’ac envejauen, la cobejauen coma boni mortaus e aurien autrejat quinsevolh
causa enta que siguesse mens hemna de ben, la deishaue soleta sense era mendre preocupacion, e
james li preguntaue dempus se qué auie hét ne qui auie estat aquiu pendent era sua abséncia...

Non volie dider aquerd qu’er amor der oncle Lucas siguesse mens viu qu‘eth dera sefid Frasquita.
Volie dider qu’eth auie mes confianca ena vertut d‘era qu‘era ena d’eth. Volie dider qu’eth la
depassaue en coneishement e sabie enquia quin punt ére estimat e guaire se respectaue era sua
hemna ada era madeisha; e sabie, mes que mes, qu’er oncle Lucas ére tot un Ome: un ome coma eth
de Shakespeare, de poqui e d’indivisibles sentiments; incapable de dobtes; que credie o morie;
qu‘estimaue o aucie; que non admetie gradacion ne transit entre era supréma felicitat e er extermini
deth son benadur.



Qu’¢re, a tot darrer, un Otelo de Murcia, damb espardenhes e capél, en prumér acte d‘ua tragedia
possibla...

Meés, enta que aguestes anotacions lugubres en un ton tan alégre? Enta qué aguesti relampits fatidics
en ua atmosfera tan serena? Enta qué aguestes actituds melodramatiques en un quadre de géenre?

Qu’ac saberatz de seguit.

VII1.- Er ome deth capél de tres puntes
Qu’cren es dues dera tarde deth mes d’Octobre.

Era campana dera catedrau tocaue a vespres, causa qu’ei madeish que dider que ja auien dinat totes
es persones importantes dera ciutat.

Es canonges anauen entath cor, e es seglars entas sues crambes pr’amor de hér era meddiada, sustot
aqueri que, per ¢o deth son mestier, per exemple, es autoritats, auien passat eth maitin trabalhant.

Qu’ére, donc, molt estranh qu‘aqueres ores, impropries enta hér un passeg, pr’amor qu‘encara hege
massa calor, gessesse dera Ciutat, a pe, e seguit d’un solet ussiér, er illustre senhor Corregidor dera
madeisha, ath quau non se podie conféner damb cap auta persona ne de dia ne de nets, per ¢o dera
enormitat deth son capel de tres puntes e per ¢o dera eleganta capa de grana, e tanben per ¢o de
particular dera sua grossiéra gracia...

Dera capa de grana e deth capel de tres puntes, son moltes encara es persones qu‘aurien pogut parlar
damb plen coneishement de causa. Nosati, entre eres, madeish que toti es neishudi en aquera ciutat
enes acabalhes deth regnat deth Senhor Don Fernando VII, mo’n brembam d’auer vist penjadi en un
clau, solet ornament dera desmantelada paret, ena roinosa tor dera casa qu‘abitéc Sa Senhoria (tor
destinada alavetz as mainadencs jocs des sons arrehilhs), aqueres dues ancianes peces, aquera capa
e aqueth capél, eth nere capel dessus e era roia capa dejos, en tot formar ua sorta d’espéctre der
absolutisme, ua espécia de susari deth Corregidor, ua especia de caricatura retrospectiva deth son
poder, pintada damb carbon e arcana, coma tantes autes, pes mainatges constitucionaus dera de
1837 que mos amassauem aquiu; ua especia, en fin, d’espantaudeths, qu‘en d’auti tempsi auien estat
espantadmes, e qu‘aué¢ me he pour d’auer contribuit a escarnir, en tot passejar-lo per aquera istorica
ciutat, enes dies de carnavau, naut de tot d’un umerau, servint de desguisament irrisori ath péc que
mes hege arrir ara pleba.... Praube principi d’autoritat! Atau t’auem botat es madeishi qu’aué
t’invocam tan!

Per ¢o dera senhalada grossiera gracia deth senhor Corregidor, s’estaue (diden) en qu’ére cargat
d’espatles..., encara mes cargat d’espatles quer oncle Lucas..., 1éu gibds, enta didé’c ja d’un cop;
d’estatura, mens qu’era mejana; primet; de mala salut; es cames arquejades e ua manera de caminar
sui generis, (balancejant-se d’un costat en aute e de darrér enta deuant), que sonque se pot descriuer
damb era absurda formula de qué semblaue coish des dus pes; per ¢o d’aute (hig era tradicion), eth
son rostre ére regular, encara que ja pro arropit pera manca absoluda de dents e de caishaus; moren
verdos, coma eth de leu toti es hilhs des Castillas; damb grani uelhs escurs, que reflectien era colera,
eth despotisme e era luxuria; damb fines e coquines faccions, que non amiauen era expression dera
sua valor personau, mes oc era d’ua malicia astuta capable de tot, e damb certa mina de satisfaccion,
miei aristocratica, miei libertina, que revelaue qu’aqueth dOme auie estat, ena sua remota joenessa,
agradiu e acceptat pes hemnes, a maugrat des sues cames e dera sua gepa.

D. Eugenio de Zuiiiga e Ponce de Leon (qu‘atau se cridaue Sa Senhoria) auie neishut en Madrid, de
familha illustra; qu‘aurie alavetz uns cinquanta cinc ans, € n’amiaue quate de corregidor ena ciutat
que parlam, a on se maridéc, poc temps demptis d’arribar, damb era plan principau senhora que mes
endeuant parlaram.

Es miches de D. Eugenio (soleta part que, ath dela des sabates, deishaue veir era plan longa capa de
grana) ¢ren blanques, e es sabates neres, damb fivela d’aur. Més quan era calor deth camp



I’obliguéc a desembolhar-se, se vedec qu‘amiaue ua grana corbata de batista; justacos de sarga de
color de tortora, molt ornada de ramets verds, brodats d‘ornament; calcon cuert, nere, de seda; ua
enorma casaca dera madeisha téla qu’eth justacos; punhalet damb garnison d’acér; baston damb
ornaments; e un respectable parelh de gants de peth palhosa, que non se botaue james e
qu’emponhaue a manéra de sceptre.

Er ussiér, que seguie a vint passi de distancia ath Corregidor, se cridaue Gardufia, e ere era propria
estampa deth son nom. Prim, molt leuger; guardant enta deuant, enta darrér e entas costats ath
madeish temps que caminaue; coth long; petit e repugnant rostre, e damb dues mans coma dues
manolhes de disciplines, semblaue totafét un furet ara cérca de criminaus, era corda que les auie
d’estacar, e er esturment destinat ath son castig.

Eth prumer corregidor que li fotéc era guardada ath dessus, lo deishéc sense mes informes: “Tu
seras eth men vertader ussier...“ e ja n‘auie estat de quate corregidors.

Auie quaranta ueit ans, e amiaue cape¢l de tres puntes, molt més petit qu‘eth deth son senhor
(pr’amor que ja auem dit qu’eth d’aguest ére descomunau), capa nera coma es miches e tot eth
vestit, baston sense ornaments e ua sorta de subjeccion pera esquia.

Aqgueth espavental nere se retiraue ara ombra deth son vistos patron.

IX.- Arri, saumeta!

Per quinsevolh loc que passéssen eth personatge e eth son apendix, es lauradors deishauen eth son
trabalh e se descurbien enquias pes, damb mes pour que respecte; dempus d’aquero, didien en votz
baisha:

- Que va molt d‘ora eth senhor Corregidor a veir ara sefia Frasquita!

- Molt d‘ora... € solet!, higien d’auti, acostumadi a veder-lo tostemp quan hége aqueth passeg
en companhia de d’autes persones.

- Escota, tu, Manuel: per qué deu anar solet aguesta tarde eth senhor Corregidor a veir ara
navarresa?, li preguntéc ua plebéua ath son marit, que I’amiaue ena gropa dera bestia.

E ath madeish temps qu‘era pregunta, li hec gatalhéues, damb ua sorta de rintintin.

- Non sigues tan mau pensada, Josefa! (exclaméc eth brave ome). Era sefia Frasquita ei
incapabla...

- .Que non digui jo ¢o contrari... Més eth Corregidor non ei incapable d’éster enamorat
d‘era... Jo ¢ entenut a dider que, de toti es que van as charradisses deth molin, eth solet
qu‘amie mala intencion ei aguest madrilenh tan afeccionat as haudes...

- E com sabes tu qu’ei afeccionat as haudes?, preguntéc ath son torn eth marit.

- Que non ac digui per jo...Que ja s’aurie sauvat, per mes corregidor que sigue, de dider-me
qu’¢ es uelhs neri!

Era que parlaue atau ere leja en grad superlatiu.

- Plan, donc, guarda, hilha, que s’ac heésquen! (repliquec eth cridat Manuel). Jo non creigui
qu’er oncle Lucas sigue 0me de consentir.. Be n’a de caractér er oncle Lucas quan
s’emmalicie!...

- Meés, a tot darreér, se ve que li conven!...higec era tanta Josefa, arropint eth morret.

- Er oncle Lucas qu‘ei o0me de ben... (repliquec eth plebeéu) e a un dme de ben james li poden
convenir certes causes....

- Alavetz, qu‘as rason... Que s’ac hésquen! Se jo siguessa era sefia Frasquita!...



Arri, saumetal!, cridéc eth marit, enta cambiar era conversa.

E era saumeta gessec ath trot; e damb aquero non se podec enténer era resta deth dialog.

X.- Des dera arradiméra

Mentre atau pensauen es campanhards que saludauen ath senhor Corregidor, era sefia Frasquita
adaiguaue e escampaue suenhosament era placeta empeirada que servie de pati o compas ath molin,
e placaue mieja dotzena de cagires jos ¢O mes espés dera arradiméra, ena quau auie pujat er oncle
Lucas, talhant es milhors arradims e apraiant-les artisticament en un tister.

Qu’ei atau, Frasquita! (didie er oncle Lucas de naut de tot dera arradimera): eth sefihor
Corregidor ei encamardat de tu de molt mala manera...

Que ja t‘ac didi jo h¢ forga temps (contestéc era hemna deth Nord...) Més, déisha-lo que
patisque! Compde, Lucas, non sigue que queigues!

Tranquilla, que so ben agarrat... Tanben li shautes forca ath senhor...

Au! Non me balhes més noticies! (interrompec era). Pro m’en sai jo de qui m’estime e qui
non m’estime! M’agradarie tanben de béra manéra saber se per qué non te shauti a tu!

Te! Perque és molt leja... contestéc er oncle Lucas.
Escota, donc..., Ieja e tot, sO capabla de pujar ena arradimera e foter-te de cap en soler!...
Que serie mes aisit que jo non te deishessa baishar dera arradiméra sense minjar-te viua...

Molt ben!... e quan arribéssen es meéns galants e mos vedessen aquiu, diderien qu’érem un
monin e ua moninal...

E aurien rason; pr’amor que tu €s molt monina € jo un monin damb aguesta giba...
Qu‘a jo me shaute forca...

Alavetz te shautara més era deth Corrigidor, qu’ei mes grana qu‘era mia...

Au! Au! Sr. D. Lucas... Non ajatz tanta gelosial...

Gelosia jo d’aguest vielh paquet? Ath contrari; que me n’alegri molt de qué t’estime!...
Per qué?

Perque en madeish pecat i é era peniténcia. Tu non l‘as d’estimar jameés, e mentretant, jo SO
eth vertadér Corregidor dera ciutat!

Guarda ath vanitos! Donques imagina-te que jo I’arribéssa a estimar... Causes meés estranhes
s’an vist en mon!

Tanpoc m’importarie massa...
Per qué?

Perque alavetz tu ja non series tu; e, en non éster tu ¢o qu’¢s, ja non m’importarie bric que
se te hessen a vier es dimonis!

Meés alavetz, se qué haries en aguest cas?

Jo? Guarda, que non ac sail... Perque, coma alavetz jo seria un aute e non eth que so ara,
non me posqui imaginar ¢o que pensaria...

E per qué series alavetz un aute?, persutec valentament era sefia Frasquita, deishant
d’escampar e botant-se en anses pr’amor de guardar enta naut.

Et oncle Lucas se gratéc eth cap, coma se volesse treir d’eth quauqua ideéa prigonda, e fin finau
didec damb mes seriositat e polidesa que de costum:



- Que seria un aute, perque jo sO ara un ome que cre en tu coma en jo madeish, e que non a
mes vida qu‘aguesta credenga. Per tant, en deishar de creir en tu, me moriria 0 me
convertiria en un nau ome; viuiria de ua auta manéra; me semblarie qu‘acabaua de néisher;
qu’auria d’autes entralhes! Non sai, donc, se qué haria alavetz damb tu... Poirie éster que
m’estarnéssa d‘arrir e te viréssa era esquia.... Poirie €ster que ne tansevolh te coneishessa....
Poirie éster... Més, per quée mos auem de méter de mala encolia sense besonh! Qué mos
importe a nosati que t’estimen toti es corregidors dera térra? Non és tu era mia Frasquita?

- Plan que oc, tro¢ de barbar! (contestec era navarresa, arrint ath mes poder). Jo so era tua
Frasquita e tu és eth mén Lucas dera mia anma, meés lég qu’eth pap6, damb més talent que
toti es omes, mes brave qu‘eth pan, e mes estimat... A!, quan baishes dera arradimera veiras
¢0 qu’ei estimar! Premanis-te a recéber mes boets e pecigades que peus as en cap! Més,
cara! Qu’ei aquerd que veigui? Eth senhor Corregidor vie aciu complétament solet... € tan
d’oral...Aguest que deu auer un plan... Per ¢co que semble, tu auies rason!...

- Donques, te-te, e non li digues que soO aciu naut dera arradimera. Aguest que ven a declarar-
se solet damb tu, en tot pensar-se que so encara dormint era meddiada!... Que voi divertir-
me entenent era sua explicacion.

Atau parléec er oncle Lucas, alongant eth tistér entara sua hemna.

- Que non ei mau pensat! (exclamec era, deishant anar naues arridalhades). Dimoni de
madrilenh! Qué s’aura pensat qué ei un corregidor enta jo? Més que ja ei aciu...Per cért, que
Gardufia, que lo seguie a distancia, s’a seigut ena albareda ara ombra... Quina pegaria!
Amaga-te tu ben entre es pampols, que vam a arrir mes de ¢0 que te penses...

E, dit aquero, era beroia navarresa se metec a cantar et fandango, que ja 1’¢re tan familiar coma es
congons dera sua térra.

XI.- Eth bombardament de Pamplona

- Que Diu t’age, Frasquita... didec eth Corregidor, a mieja votz, campant jos era arradiméra e
caminant de pnntetes.

- Que vage ben, senhor Corregidor! (responec era en votz normau, en tot hér-li mil
reveréncies). Vos per aciu ad aguestes ores! E damb era calor que he! Vai, seiguetz-vos,
Senhorial... Aquiu s’esta fresquet. Com ei que non auetz demorat as auti senhors? Aciu
qu‘an ja premanidi es sons setis... Aguesta tarde demoram ath senhr Bisbe en persona, que
I’a prometut ath mén Lucas vier a tastar es arradims dera arramidéra. E com vos va,
Senhoria? Com se trape era Senhora?

Eth Corregidor s’auie trebolat. Era desirada soletat que trapaue ara sefia Frasquita li semblaue un
somi, o un la¢ que li paraue era enemiga sort enta hér-lo quéir en abisme d’ua decepcion.

Se limitec, donc, a contestar:

- Que non ei tan d’ora coma didetz... Deuen éster es tres e mieja...
Eth parroquet fotec alavetz un crit.

- Son es dues e quart, didec era navarresa, guardant de quan en quan ath madrilenh.
Aguest caréc, coma eth condemnat convicte que rendncie ara defensa.

- E Lucas? Dormis? Preguntec ath cap d’ua estona.

(Mos cau avertir aciu qu’eth Corregidor, madeish que toti es que non an dents, parlaue damb ua
prononciacion hloisha e fiulanta, coma se siguesse en tot minjar-se es sons propris pots).

- Segur! (contestec era sefia Frasquita). Ad aguestes ores se quede adormit a on prumer lo



cuelh era son, encara que sigue ath cant deth precipici...

Guarda, donc... Déisha-lo dormir!... (exclamec eth vielh Corregidor, era sang dera cara
perduda). E tu, estimada mia Frasquita, escota-me... escota... vie aciu... Sé-te aciu, ath men
costat!... Qu’¢ forca causes enta dider-te...

Ja sO seiguda, responec era Moliéra, agarrant ua cagira baisha e metent-la deuant deth
Corregidor, a ua cuerta distancia dera sua.

Tanléu s’auec seigut, Frasquita botec ua cama sus era auta, inclinéc eth cos enta deuant, emparéc
un code sus eth jolh montador, e era fresca e beroia cara en ua des sues mans; e atau, damb eth cap
un shinau inclinat, er arridolet enes pots, es cinc clotets en activitat, e es serens vistons tachadi en
Corregidor, demorec era declaracion de Sa Senhoria. Que se 1’aurie pogut comparar damb
Pamplona demorant un bombardament.

Eth praube ome anec a parlar, e se quedec damb era boca dubérta, embelinat deuant d’aquera gran
beresa, deuant d’aquera esplendor de gracies, deuant d’aquera formidabla hemna, de color alabastre,
de carns luxuoses, ne neta e arridolenta boca, de blaus e prigonds uelhs, que semblaue creada peth
pinceu de Rubens.

Frasquita!... (gasulhec fin finau eth delegat deth rei, damb accent aflaquit, mentre qu’eth
son marcit rostre, caperat de sudor, en tot destacar-se sus era sua giba, expressaue ua
immensa angonia). Frasquital...

Me cridi Frasquita! (contestec era hilha des Pirinéus). E qué?
Aquero que tu volgues... repliguéc eth vielh damb ua trendesa sense limits.

Donques aquero que jo voi (didec era Moliéra) que ja ac sap Sa Illustrissima. Aquero que jo
voi ei que Sa Illustrissima nomente secretari der Ajuntament dera ciutat a un nebot mén
qu’ei en Estella... e que d’aguesta manéra poira anar-se‘n d’aqueres montanhes, a on ei en
tot passar molti trebucs...

Ja t¢ dit, Frasquita, qu‘aquero ei impossible. Er actuau secretari...
Qu’ei un lairon, un embriac e un béstia!

Que ja ac sai... Més qu’a bones influéncies entre es regidors de tostemp, € jo non posqui
nomentar a un aute sense acord deth Cabildo. Contrariament m’expausaria...

M’expausarial... M’expausarial... A qué non mos expausariem per Sa Senhoria, enquia € tot
es gats d’aguesta casa?

M’estimaries ad aguest prétz?, gasulhéc eth Corregidor.
Non, senhor; que jo ja estimi a Sa Senhoria a gratis.

Hemna, non me balhes tractament! Parla-me de tu, o coma volgues... Atau, donc,
m’estimaras? Ditz-me.

Non vos digui a vos gque ja vos estimi?

Meés...

Que non i a mes que valgue. Veiratz vos, que polit e qué ome de ben ei eth mén nebot!
Tu plan que n’¢és de polida, Frascuelal...

\os shauti a vos?

Que se me shautes!... Non i a ua hemna coma tu!

Guardatz, donc... aciu que non i a arren de postis... contestec era sefia Frasquita, acabant de
rebussar era manja deth son gipon, e ensenhant ath Corregidor era résta deth brag, digne
d’ua cariatida e mes blanc qu’un liri.



- Que se me shautes!... sequit eth Corregidor. De dia e de nets, a totes ores, pertot, solet pensi
entul...

- Qué, donc, non vos agrade era senhora Corregidora? (preguntec Frasquita damb tan mau
dissimulada compassion, qu’aurie hét arrir a un ipocondriac...) Quin malastre! Eth mén
Lucas m’a dit qu‘auec eth gust de veder-la e de parlar-li quan anec a apraiar-li eth relotge
dera sala, e qu‘ei molt beroia, molt brava e d’un tracte molt corau.

- Non tan, non tan!, mormolhéc eth Corregidor damb cért amarum.

- En cambi, d’auti m’an dit (seguic era Moli¢ra) qu’a molt mala encolia, qu‘ei molt gelosa, e
que vos la cranhetz més qu’a ua vara verda...

- Non tan, hemnal... (repetic D. Eugenio de Zufiiga y Ponce de Leon, rogint-se tot) Ne tan ne
tan poc! Era senhora qu’a es sues manies, ei vertat.... Més aquerd de hér-me tremolar, ei
molt diferent. Jo que so eth Corregidor!...

- Meés, en fin, I’estimatz o non I’estimatz?

- Te didere... Jo I’estimi forca, o milhor dit, I’estimaua abans de coneisher-te. Mes des deth
moment que te vedi, sabi pas que m’arribe, ¢ era madeish se’n sap que m’arribe
quauquarren... T’ei pro saber qu’aué... tocar-li, per exemple, era cara ara mia hemna me
balhe era madeisha impression que se me la toquessa a jo madeish... Ja ves, que non la
posqui estimar mes ne sénter mens!l... Mentre que per tocar aguesta man, aguest brag,
aguesta cara, aguesta centura, autrejaria tot ¢o qu’e!

E parlant atau, eth Corregidor sagéc d’agarrar eth bra¢ nud qu‘era sefia Frasquita lo heregaue
materiuament pes uelhs; mes aguesta, sense trebolar-se, estirec era man, toquéc eth piech de Sa
Senhoria damb era pacifica violéncia e innegabla rigidesa dera trompa d’un elefant, e lo lancéc
d’aquiu damb era cagira e tot.

- Ave Maria Purissima! (exclamec alavetz era navarresa, en tot arrir a plen coliér). Per ¢o que
semble, aguesta cagira ére trincada...

- Queé se passe aquiu?, exclamec er oncle Lucas en tot pistar eth son leg rostre entre es
pampols dera arradimeéra.

Eth Corregidor ére encara capenssus en soler, e guardaue damb un terror indicible ad aqueth ome
qu‘apareishie enes aires boca enjos.

S’aurie dit que Sa Senhoria ¢ére eth diable, vengut, non per Sant Miquéu, senon per un aute dimoni
deth lunférn.

- Qué s’a de passar? (s’esdeguéc a dider era sefia Frasquita). Qu’eth senhor Corregidor botec
era cagira en clot, s’anéc a balancejar, e a queigut!

- Jesus, Maria e Jusep! (exclamec ath son torn eth Moliér). S’a hét mau Sa Senhoria? Volez un
shinhau d‘aigua e vinagre?

- Que non m’¢ hét arren!, didec eth Corregidor, en tot lheuar-se coma podec.
E dempus higec en votz baisha, encara que de manéra qu‘ac entenesse era sefia Frasquita:
- Me lavatz a pagar!

- Ca que la, donc, Sa Senhoria m’a sauvat a jo era vida (didec er oncle Lucas sense botjar-se
de naut dera arradiméra). Imagina-te, hemna qu’éra jo seigut aciu contemplant es arradims
quan me quedé adormit sus un hilat de sirments e de paus que deishauen espacis sufisents
entd que passésse eth meén cos... Per tant, s’era queiguda de Sa Senhoria non m‘auesse
desvelhat tan a temps, aguesta tarde m‘auria ja trincat eth cap contra aguestes peires.

- Coma qu‘ei atau, €?... (repliquec eth Corregidor.). Vai, 0me, me n’alégri... Te digui que me



n‘alégri molt d’auer queigut!
- Me la pagaras!, higec de seguit en tot dirigir-se ara Moliéra.
E prononciéc aguestes paraules damb tanta rabia, qu‘era sefia Frasquita se botec trista.

Vedie clarament qu’eth Corregidor s’espauric ara prumeria en tot pensar-se qu’eth Moliér ac auie
entenut tot; mes que, convencut ja de qué non auie entenut arren (pr’amor qu’era cauma € era
simulacion der oncle Lucas aurien enganhat ath mes escarrablhat) comencaue a abandonar-se a tota
era sua ira e a concéber plans de resvenja.

- Au! baisha d’aquiu! e ajuda-me a netejar a Sa Senhoria, que s’a botat perdut de povas!,
exclamec alavetz era Moliera.

E, mentre er oncle Lucas baishaue, li didec era ath Corregidor, en tot foter-li copets damb eth
devantau ena jupa e beth un enes aurelhes:

- Eth praube non a entenut arren... Ere adormit coma un soc...

Mes qu‘aguestes frases, era circonstancia d‘auer estat dites en votz baisha, hént veir complicitat e
secret, costec un efécte meravilhos.

- Tafuréla! Testuda!, gasulhéc D. Eugenio de Zufiiga damb era boca héta aigua, encara que
gronhant...

- Me sauvara Sa Excelléncia rancura?, repliquéc era navarresa flatosament.

En veir eth Corregidor qu’era severitat li daue boni resultats, sagéc de guardar ara sefia Frasquita
damb molta rabia; més se trapéc damb era sua temptadora arridalha e es sons uelhs divins, qu‘en eri
ludie era amorassa d’ua suplica, e, delint-se era mala encolia en un virament de uelhs, li didec damb
accent bavos e sibilant, qu‘en eth se descurbie mes que més era abséncia totau de dents e de
caishaus:

- Que depen de tu, amor men!

En aqueth moment se despengéc dera arradimeéra er oncle Lucas.

XI1.- Déimes e primicies

Remetut eth Corregidor ena sua cagira, era Moliéra hec ua rapida guardada ath son espos, e lo
vedec, non solet tan tranquil coma tostemp, senon crebant de talents d’arrir per ¢ d’aquera
ocurréncia: escambiéc damb eth un punet, de luenh, un punet lancat, en tot profitar eth prumeér
descuet de Don Eugenio, e li didec, ara fin, ad aguest damb ua votz de sirena que 1’aurie envejat
Cleopatra:

- Arava Sa Senhoria a tastar es méns arradims!

Alavetz vedec ara beroia Navarresa (e atau la pintaria jo, s’auessa eth pincéu de Ticiano) pauhicada
deuant der embelinat Corregidor, fresca, magnifica, incitaira, damb es sues nobles formes, damb eth
son estret vestit, damb era sua nauta estatura, damb es sons nudi braci lheuadi sus eth cap, e damb
un transparent arradim en cada man, dident-li, entre un arridolet irresistible e ua guardada suplicanta
qu‘en era trantalhaue era pour:

- Encara non les a tastat eth senhor Bisbe... Son es prumers que se cuelhen aguest an...
Que semblaue ua gigantesca Pomona, aufrint fruts a un diu campanhard, a un satir, per exemple.

Alavetz campec en extréem dera placeta empeirada eth venerable Bisbe dera diocési, acompanhat der
Avocat Academic e de dus Cannges d’auangada edat e seguit deth son Secretari, de dus familhars e
de dus pages.

Se posec pendent ua estona Sa Illustrissima enta contemplar aqueth quadre tan comic e tan beroi,



enquia que, a tot darrer, didec, damb er accent tranquil propri des prelats d’alavetz:

- Eth Cincau... pagar déimes e primicies ara Gléisa de Diu, mos ensenhe era doctrina
cristiana; meés, vos, senhor Corregidor, non vos contentatz en administrar eth deime, senon
que tanben sajatz de minjar-vos es primicies.

- Eth senhor Bisbe!, exclaméren es Moliérs, deishant ath Corregidor e corrent a punar er aneth
ath Prelat.

- Que Diu I’ac pague a Sa Illustrissima per ¢o de vier a aunorar aguesta prauba cabana, didec
er oncle Lucas, e damb accent de molt sincera veneracion.

- Be n’ei de beroi eth bisbe qu’e!, (exclaméc era sefid Frasquita, punant ara seguida). Que
Diu lo benedisque e me lo consérve mes ans qu’es que conservec eth son ath men Lucas!

- Sabi pas quina manca te hésqui, quan tu me lances es benediccions, en sorta de demanar-
me-les!, contestec arrint eth bontados Pastor.

E, estirant es dits, benedic ara sefia Frasquita e dempus as auti presents.

- Aciu qu’a Sa Illustrissima es primicies!, didec eth Corregidor, cuelhent un arradim des mans
dera Moliéra e presentant-lo educadament ath Bisbe. Encara non auia tastat jo es arradims...

Eth Corregidor prononciéc aguestes paraules, en tot tachar-li, de pas, ua guardada rapida e cinica
ara esplendida beresa dera Moliéra.

- Donques non sera perque siguen verdes coma es dera fabula!, observéc er Academic.

- Es dera fabula (didec eth Bisbe) non éren verdes, senhor Licenciat, senon dehora de posita
dera guineu.

Ne er un ne er aute auien volgut her allusion ath Corregidor; més es dues frases sigueren per edart
tan avientes ad aquerd que venguie d’arribar aquiu que Don Eugenio de Zufiiga s’esblancossic de
coléra, e didec punant er aneth deth Prelat:

- Aquero ei cridar-me guineu, senhor illustrissim!

- Tu dixisti! (repliquéc aguest, damb era afabla severitat d’un Sant, coma se ne siguesse
efectivament). Excusatio non petita, accusatio manifesta. Qualis vir, talis oratio. Mes satis
jam dictum, nullus ultra sit sermo. O, ¢o qu‘ei madeish, deishem es latins e veigam aguesti
famosi sharraméus.

E piquéc... un solet viatge...en arradim que li presentaue eth Corregidor.

- Be ne son de boni! (exclamec guardant aqueth arradim a contralum e hént-lo arribar de
seguit ath son Secretari. Quin malastre qu’a jo me senten mau!

Eth Secretari contempléc tanben er arradim; hec un gest d‘educada admiracion, e I’autregec a un
des sons familhars.

Eth familhar repetic era accion deth Bisbe e eth gést deth Secretari, en tot depassar-se enquia flairar
er arradim, e dempus...lo placéc en tistéer damb escrupulds suenh, non sense dider en votz baisha ara
concurrencia:

- Sa Illustrissima dejune...

Er oncle Lucas, qu‘auie seguit er arradim damb era vista, lo cuelhec alavetz dissimuladament, e se
lo mingec sense qu‘arrés ac vedesse.

Dempus d’aquerd, se seigueren toti; se parlec dera tardor (que seguie en tot éster molt seca, a
maugrat d’auer passat ja era jornada de Sant Francesc); se parléc quauquarren sus era probabilitat
d’va naua gueérra entre Napoleon e er Austria; se persutéc ena credenca de qué es tropes imperiaus
non invadirien james eth territori espanhol; se planhec er Avocat de ¢0 de revoutat e calamitos
d’aquera epoca, envejant es tranquils tempsi des sons pairs (dera madeisha manera qu’es sons pairs



aurien envejat es des sons pairins); toquéc es cinc eth parroquet... e a un senhau deth reverent Bisbe,
eth mendre des pages anéc entath coche episcopau (que s’auie quedat ena rambleta, madeish qu‘er
ussier) e tornéc damb ua magnifica coca passada, de pan d‘oli, emposcada de sau, qu‘a penes hege
ua ora qu‘auie gessut deth horn; se botéc ua tauleta ath miei des assistents, se talhec era coca,
s’autregéc era part corresponenta, encara que se resistiren forga, ar oncle Lucas e ara sefia
Frasquita..., e ua egalitat vertaderament democratica regnéc pendent mieja ora jos aqueri pampols
que filtrauen es darrérs arrais deth solei cogant...

XII1.- Li didec era gralha ath corbas

Ua ora e mieja dempds, toti es illustres companhs de vrespalhada éren de tornada ena ciutat. Eth
senhor Bisbe e era sua familha auien arribat damb pro anticipacion, gracies ath coche, e se trapauen
ja en palai, a on les deisharam pregant es sues devocions.

Er insigne Avocat, qu’ere molt sec, ¢ es dus Canonges, qui mes gros e respectable, acompanhéren
ath Corregidor enquiara porta der Ajuntament, a on Sa Senhoria didec qu’auie trabalh, e cuelheren
dempus eth camin des sues respectiues cases, en tot guidar-se pes esteles coma es navegants, 0
paupant es cantoades coma es cécs: pr’amor que ja auie barrat era net; encara non auie gessut era
lua, ¢ es lums publiques, madeish qu‘es autes lums d'aquest ségle, encara éren aquiu ena ment
divina.

Ca que la, non ére estranh veir passar per quauqui carrérs tau o quau lanterna o fanau, damb eth
guau un respectuos sirvent illuminaue as sons magnifics patrons, que se filauen entara sua abituau
tertélia o anauen de visita ena casa des sons parents...

Aprop de leu totes es reishes baishes se vedie, o se flairaue, milhor dit, ua silenciosa siloéta nera.
Qu’eren galans qu’en enténer passi, auien deishat per un moment de hér era aleta...

- Qu’ém uns calavéres!, s’anauen dident es Canonges e er Avocat. Qué pensaran enes nostes
cases en veder-mos arribar ad aguestes ores?

- Meés, qué dideran es que mos trapen en carrer, d’aguesta manera, ta mes des set dera net,
coma uns bandolérs emparadi ena escurina?

- Mos cau milhorar era conducta...
- A, plan!..més aguest dimoni de molin!...

- Era mia hemna lo tie seigut ena madeisha boca der estomac, didec er Academic, damb un
ton que deishaue veir pour ara procha peleja conjugau.

- Donques, e era mia neboda?, exclaméc un des Canonges, que per cert ere penitenciari. Era
mia neboda ditz qu’es preires non an de visitar comaires...

- E ¢a que la, interrompec eth son companh, qu’eére Magistrau, aquerd que se passe aquiu non
pot ester meés innocent...

- Te! Coma que i va eth madeish senhor Bisbe!

- E ath dela, senhors, ara nosta edat!... repliquec eth Penitenciari. Jo € complit ager es setanta
cinc.

- Qu’ei atau!, repliquec eth Magistrau. Mes parlem de ua auta causa: be n‘estaue de beroia
aguesta tarde era sefia Frasquita!

- Ol, per ¢co0 que hé ad aquerd.. coma beroia, ei beroia!, didec er Avocat simulant
imparcialitat.

- Molt beroia... repetic eth Penitenciari laguens der embolh.

- E se non, higec eth predicador de mestiér, que 1’ac pregunten ath senhor Corregidor...



- Eth praube dme ei encamardat d’era!...
- Plan que oc!, exclamec eth Confessor dera catedrau.

- Segur! (higec er Academic... corresponent). Per tant, senhors, jo me fili per aciu enta arribar
abans ena mia casa... Molt bona net!

- Bonanet... li contestéren es Capitolars.
E camineren quauqui passi en silenci.

- Que tanben I’agrade ad aguest era Moliéra!, mormolhec alavetz eth Magistrau, en tot tocar
damb eth code ath Penitenciari.

- Coma s’ac vedessa! (responec aguest, en tot arturar-se ena porta dera sua casa). E be n’ei de
beéstial Enquia deman companh. Que vos senten ben a vos es arradims

- Enquia deman, se Diu vo... Que passetz ua bona net.

- Bona net mos balhe Diu!, preguéc eth Penitenciari, ja des deth lumedan, que per mes
senhaus auie fanau e VVérge.

E pigquéc ath picaport.

Un cop solet en carrér, er aute Canonge (qu’ére més ample que naut, e que semblaue rodar quan
caminaue) seguic auangant lentament entara sua casa; mes, abans d’arribar en era, se poséc, e
mormolhéc, pensant solide en son companh de cor:

- Tanben a tu t’agrade era sefia Frasquita!... E era vertat ei que (higec ath cap d’un moment)
coma beroia, ei beroial

XIV.- Es conselhs de Garduina

Mentretant, eth Corregidor auie pujat ar Ajuntament, acompanhat de Gardufia, que damb eth tenguie
heége ua estona, en salon de sessions, ua conversa mes familiara d’aquerdo que correspon a ua
persona dera sua qualitat e mestier.

- Credetz, Usia, a un gosset perdiguér que coneish era caca! (didie er innoble Ussiér). Era
sefia Frasquita ei perdudament enamorada d’Usia, e tot ¢0 qu’Usia acabe de condar-me
contribuis a hér-me-lo veir més clar qu‘aguesta lum...

E senhalaue ua candela de Lucena, qu’a penes illuminaue ua ueitau part deth salon.
- Non ne so tan segur coma tu, Gardufia!, contestec D. Eugenio, alendant languidament.

- Donques sabi pas per qué!. E se non, parlem damb franquesa. Usia... (dit sigue damb
perdon) a un defecte en voste cos... Non ei vertat?

- Plan, oc! (repliquec eth Corregidor). Més aguest defécte 1°a tanben er oncle Lucas. Eth ei
encara mes gibos que jo!

- Molt mes! Molt mes! sense cap comparér! Mes en cambi (e ei aquerd que volia dider) Usia a
ua cara de plan ben veir... aquerd que se ditz ua beroia cara... mentre qu’er oncle Lucas se
retire ath sergent Utrera, que crebéc de leg.

Eth Corregidor arric damb cérta vantaria.

- Ath del, (seguic er Ussier), era sefia Frasquita ei capabla de lancar-se per ua hiestra damb
er in d’agarrar eth nomenament deth son nebot...

- Enquia aciu qu’ém d’acord. Aguest nomenament ei era mia soleta esperangal

- Donques mans ara obra, senhor! Que ja 1’¢ explicat eth mén plan a Usia... Non cau senon
meter-lo en execucion aguesta madeisha net!



T’¢ dit molti viatges que non ¢ besonh de conselhs!, cridéc D. Eugenio, en tot brembar-se’n
de pic que parlaue damb un inferior.

Me pensaua qu’Usia me les auie demanat... gasulhéc Garduia.

Non me repliques!

Gardufa saludéc.

Atau, donc, didies (seguic eth de Zufiiga, tornant a padegar-se) qu‘aguesta madeisha net se
pot apraiar tot aquerd? Plan ben, que me semble ben, hilh men. Qué dimonis! D’aguesta
manera gessere léu d’aguesta crudéu incertitud!

Gardufa sauvec silenci.

Eth Corregidor se n‘anéc ath buréu e escriuec quauques linhes en un plec de papér sagerat, que
sagerec tanben pera sua part en tot sauvar-se-lo dempus ena pocha.

Que ja ei hét eth nomenament deth nebot! (didec alavetz, cuelhent un shinhau de rape).
Deman ja m’ac apraiare jo damb es Regidors... e, o lo ratifiquen damb un acord, o se
formara un Sant Quintin. Non te semble que hesqui ben?

Aquero! Aquero! (exclameéc Garduiia afogat, botant era man ena caisha deth Corregidor e
treient-li un povas) . Aquero, aquero! Er ancessor d’Usia non s’arturaue tanpoc en barres.
Un viatge...

Deisha-te de pegaries! (repliquéc eth Corregidor, en tot secodir-lo damb ua gantada ena
panaira man). Eth mén ancessor qu’ére un béstia quan t‘auec coma ussier. Més anem ad
aquero que mos interésse. Vies de dider-me qu‘eth molin der oncle Lucas pertanh ath térme
municipau immediat, e non ad aguesta poblacion... N’¢s segur d’aquero?

Plan segur! Era jurisdiccion dera ciutat acabe ena rambleta a on jo me seiguia aguesta tarde
enta demorar a Sa Senhoria... VVoti a Lucifer! Se jo auessa estat en voste cas!

Qu’ei pro!, cridéc D. Eugenio. Es un insolent!

E cuelhent mieja huelha de paper, escriuec ua nota, barrec, doblegant un pic, e se [’autregec a
Gardufia.

Vaqui (li didec a Garduna) era carta que m’as demanat entar alcalde deth Loc. Tu
I’explicaras de paraula tot ¢o qu‘a de her. Ja ves que seguisqui eth ton plan ath pe dera letra!
Maler6s de tu se te botes en un carreron sense gessuda!

Tranquil! (contestéc Gardufia). Eth sehor Juan Lopez a moltes causes a cranher, e quan
veigue era signatura d’Usia, hara tot aquerd que jo li mana. Aumens li deu mil fanegues de
gran ath Depaus Reiau, e un aute semblant ath Depaus Pio!... Aquerd darrér contra tota lei,
pr’amor que non ei cap veuda ne cap laurador praube enta recéber eth horment sense pagar
import e recargue, senon un jogaire, un embriac e un pocavergonha, molt amic de haudes,
que tie escandalizat ath petit poble...E aqueth 0me exercis era autoritat... Atau va et mon!

T’¢ dit que cares! Qu’¢s en tot distréir-me! (bramec eth Corregidor). Anem, donc, ar aher
(higec dempus, cambiant de ton). Son es sét e quart... CO prumer que te cau her ei anar ena
mia casa e avertir-li ara mia senhora que non me demore a sopar aguesta net ne a dormir.
Ditz-1i qu’aguesta net sere trabalhant aciu enquiara ora de toc de queda, e dempus gessere de
ronda secreta damb tu, a veir s’agarram a cérts maufactors... En fin, enganha-la ben enta que
s’ajace descuedada. E de pas, li dides a un aute ussier que me hésque a vier eth sopar... Jo
non m’atrevisqui a campar aguesta net deuant dera senhora, pr’amor que me coneish tan,
quei capabla de liéger es méns pensaments! Encarga-li ara codinera que bote ues galetes
des que se heren aué, e ditz-li a Juanete que, sense qu‘arrés ac veigue, m’amie dera tauerna
miei quartet de vin blanc. Ara seguida te’n vas entath Loc, a on te pos trapar forca ben tas
ueit e mieja...



- Tas ueit en punt sere aquiu!, exclaméc Gardufia.
- Non m’amies era contraria! rugic eth Corregidor, en tot brembar-se’n un aute viatge de ¢O
qu’cre.
Gardufia saludéc.

- Qu‘auem dit (seguic aqueth, en tot padegar-se un aute cop) que tas ueit en punt sigues en
Loc. Deth Loc enquiath molin i deu auer... Jo me pensi que i deu auer mieja lega...

- Cuerta.
- Non m’interrompes!
Er Ussier tornéc a saludar.
- Cuerta (seguic eth Corregidor)... Per tan, tas détz... Cres tu que tas détz?...
- Abans des détz! Tas nau e mieja pot Usia picar descuedat era porta deth molin!
- Ome! Non me digues a jo aquerd que me cau hér!... Qu’ei clar que tu seras...

- Jo que seré pertot.. Més eth men quartér generau sera era rambleta. A!, m’en
desbrembaual... Vietz a pe, e non amietz lanterna...

- Maudida era manca que me hén a jo es tons conselhs! Te penses qu‘ei eth prumér viatge que
gesqui peth camp?

- Desencusatz-me...Al, ua auta causa. Non piquetz ara porta grana que da tara placeta dera
arradimera, senon ara porteta que i a dessus deth canau...

- Dessts deth canau i a ua auta porta? Guarda tu, ua causa que james se m’aurie acodit.!

- Oc, senhor. Era porteta deth canau da tath madeish dormitori des Moliérs e er oncle Lucas
non entre ne ges james per era. De sorta que, encara que tornesse de pic...

- Compreni, compreni... Non m’aclapes mes es aurelhes!
- Fin finau: procure Usia esguitlar-se abans de hér dia. Ara se he dia tas sies...

- Guarda, un aute conselh inutil! Tas cinc ja seré de tornada ena mia casa... Mes que ja auem
parlat pro... Vé-te’n dera mia preséncia!

- Alavetz, donc... bona sort!, exclaméc er Ussiér, alongant lateraument ua man ath Corregidor
e guardant ath tet ath madeish temps.

Eth Corregidor botéc en aquera man ua pesseta, e Gardufia desapareishec coma per encantament.

- Per vida de!...(mormolhéc eth vielh ath cap d’un instant). Me n’¢ desbrembat de dider-li ad
aguest petofier que me hessen a vie tanben ua baralha! Damb era m’auria entretengut
enquias nau e mieja, vedent se me gessie aqueth solitari...!

XV.- Adieus en prosa

Que serien es nau d’aquera madeisha net, quan er oncle Lucas e era sefia Frasquita, acabadi toti es
trabalhs deth molin e dera casa, se mingéren enta sopar ua hont d’amanida d’escarola, un trog de
carn codinada damb tomates, e quauqui arradims que quedauen en tister; tot aquero adaiguat damb
un shinhau de vin e de granes arridalhades a costa deth Corregidor. Dempus d’aquero se guardéren
amorosament es dus esposi, coma molt contents de Diu ¢ d’eri madeishi, ¢ se dideren, entre un
parelh de badalhs que revelauen tota era patz e tranquillitat des sons cors:

- Donques, senhor, anem a ajagcar-mos, € deman sera un aute dia.
En aqueth moment soneren dus forts e repetits cops ena porta grana deth molin.



Eth marit e era hemna se guarderen estonadi.
Qu’ere eth prumer viatge qu‘entenien picar ara sua porta a semblanta ora.
- Vau a veir... didec era valenta navarresa, en tot filar-se de cap ara placeta.

- Te! Aquerd me toque a jo! (exclaméc er oncle Lucas damb tau dignitat, qu‘era sefia
Frasquita li cedic eth pas). Que t’¢ dit que non gésques!, higec dempts damb duresa, en veir
qu’era temarduda Moliéra volie seguir-lo.

Aguesta aubedic e se quedéc laguens dera casa.
- Qui ei?, preguntéc er oncle Lucas deth miei dera placeta estant.
- EraJusticia!, contestéc ua votz en aute costat dera porta.
- Quina Justicia?
- Eradeth Loc. Dauritz ath senhor Alcalde!

Er oncle Lucas auie botat mentretant un uelh a cért trauquet molt dissimulat qu‘auie ena porta, e
arreconeishec ara lum dera lua ath rustic Ussier deth Loc.

- \oleras dider que li daurisca ar embriac Ussier!, repliquéc eth Molier, retirant era barra de
hér.

- Qu’ei madeish... contestéc eth de dehora, pr‘amor que me hésqui a vier ua orde escrita dera
sua Merce! Bona net, oncle Lucas...didec dempus damb votz mens oficiau, meés baisha e
mes grossa, coma se ja siguesse un aute ome.

- Que Diu te sauve Tofiuelo! (responec eth murcian). A veir quina orde ei aguesta... E pro
poirie eth senhor Lopez alistar ua ora mes avienta enta diririgir-se as omes de ben! Plan que
oc, queth tort deu ester ton. Coma s’ac vedessa, t‘as estat embriagant enes portes deth
camin! VVos ua glopassada?

- Non, senhor; que non auem temps entad arren. Vos cau seguir-me de seguit! Liegetz vos era
orde.

- Com, seguir-te? (exclaméc er oncle Lucas entrant en molin, dempus de cuélher eth papeér). A
veir Frasquita,! Aluga!

Era sefia Frasquita deishéc anar ua causa qu’amiaue ena man e despengec eth lum d’oli.

Er oncle Lucas guardec rapidament er objecte qu‘auie deishat anar era sua hemna, e arreconeishec
era sua bocacha, ei a dider un enorme trabuc que caugaue bales d’a mieja liura.

Eth Moliér li fotec alavetz ua guardada ara navarresa plia de gratitud e trendesa, e li didec, tocant-li
era cara:

- Ben’és de valerosa!

Era sefia Frasquita, esblancossida e serena coma ua estatua de marme, lheuéc eth lum d’oli, agarrat
damb dus dits, sense qu’eth mes leuger tremolum agitésse eth son pos, e contestéc secament:

- Au, lieg!
Era orde didie atau:

“Enta eth milhor servici de S. M. eth Rei Noste Senhor (Q.D.G.), avisi a Lucas Fernandez, molier
d’aguesti vesins, que tanléu recebe era presenta orde, compareishe deuant dera mia autoritat sense
cap tipe de desencusa; en tot avertir-li que, per éster un ahér reservat, non lo botara en coneishement
d’arrés: tot aquero jos es penes corresponentes, en cas de desaubediéncia. Er Alcalde.:

Juan Lopez”

E i auie ua crotz en sorta de signatura.



Escota, tu. Qué ei aquerd? (li preguntéc er oncle Lucas ar Ussier). A qué vie aguesta orde?

Sabi pas... (contesteéc eth rustic; Ome d’uns trenta ans, qu’eth son rostre inclinat e pervers,
propri de lairon e assassin, balhaue ua trista idea dera sua sinceritat).

Me pensi que se tracte d’endonviar béra causa de bruisheria, o de moneda faussa...M¢s era causa
non va damb vos... vos criden coma testimoni o coma expert. En fin, jo non me’n sai massa der

aher...

Eth senhor Juan Lopez vos ac explicara damb peus e senhaus.
D’acord! (exclaméc eth Moliér), ditz-li que vieré deman.

Te! non, senhor!... Vos cau Vvier ara madeish, sense pérder ua menuta... Tau ei era orde que
m’a balhat eth senhor Alcalde.

| auec un moment de silenci. Es uelhs dera sefia Frasquita usclauen.

Er oncle Lucas non separaue es sons deth solér, coma se cerquesse ua causa.

M’autrejaras aumens (exclameéc fin finau, lheuant eth cap) eth temps de besonh enta anar en
estable e junher era saumeta. ..

Qué saumeta ne qué dimonis! (repliquec er Ussiér). Quinsevolh pot anar a pe pendent mieja
lega! Era net ei beroia, e he lua...

Ja & vist qu’a gessut... Mées jo ¢ es pes holadi...
Donques non perdem meés temps alavetz. Jo vos ajudaré a junher era saumeta.
Au,. au! Te cau pour que m’en vaja?

Que non me cau pour arren, oncle Lucas... (responec Tofiuelo damb era heredor d’un
brigand). Jo so era Justicia.

E parlant atau, descanséc armes; damb era quau causa deishéc veir era escopeta cuerta qu’amiaue
jos eth capot.

Guarda, donc, Tefiuelo... (didec era Moli¢ra). Donques que vas entar estable... enta exercir
eth ton vertadér mestiér...hetz-me eth favor de janher tanben era auta saumeta.

Enta qué? preguntéc eth Moliér.
Enta jo! Jo vau damb vosati.

Que non pot ester, sefia Frasquita (didec er Ussier). Jo é era orde de hér-me a vier sonque
ath voste marit, e d’empedir que vos lo sigatz. En aquerd me va eth coth e eth destin. Atau
m’ac a dit eth senhor Juan Lopez. Per tan... anem, oncle Lucas...

E se dirigic entara porta.

Quina causa mes estranha!, didec a mieja votz eth murcian, sense botjar-se.
Molt estranha!, contestec era sefia Frasquita.

Aquero ei ua causa... que jo me sai... seguic mormolhant er oncle Lucas, de sorta que non
lo podesse enténer Tofiuelo.

V0s que vaja jo ara ciutat (gasulhec era navarresa), e avisa ath senhor Corregidor de ¢o que
mos arribe?...

Non! (responec en votz nauta er oncle Lucas). Aquero non!
Donques qué vos que hesca?, didec era Moliera damb grana forca.

Que me guardes... responec er ancian soldat.

Es dus esposi se guardéren en silenci, e quedéren tan sarisféts es dus dera tranquillitat, era decision
¢ era energia que se comuniquéren es sues anmes, qu’acabéren en tot arroncilhar es espatles e arrir-



se’n.

Dempus d’aquero, er oncle Lucas aluguéc un aute lum d’oli e se dirigic entar estable, dident-li ath
madeish temps a Tofiuelo damb sornaria:

- Au, ome! Vene e ajuda-me!...donques qu’és tan amable!
Toriuelo lo seguic cantussejant ua copla entre dents.

Poques menutes dempus, er oncle Lucas gessie deth molin, cavaliér sus ua beroia saumeta e seguit
der Ussier.

Es adieus des esposi s’auien redusit ad aquero:
- Barra ben... didec er oncle Lucas.

- Abriga-te, que he fresca... didec era sefia Frasquita, barrant damb clau, barra de hér e
barralha.

E non i auec mes adieus, ne mes punets, ne mes abragades, ne mes guardades.
Enta qué?

XVI.- Un audéth de mala ombra
Vam a seguir ar oncle Lucas.

Que ja auien caminat un quart de léga, sense badar boca, eth Moliér sus era saumeta, e er Ussier
ahiscant-la damb eth son baston d’autoritat, quan aubiréren ath son deuant, naut de tot d’un penent
que hege eth camin, era ombra d’un enorme audéth que se dirigie entada eri.

Aquera ombra se destaquéc enérgicament sus eth ceu, aclarit pera lua, en tot diboishar-se en eth
damb tanta precision, qu‘eth Molier exclamec cop sec:

- Tonuelo, aguest qu‘ei Gardufia, damb eth son capel de tres puntes e es sues pautes d’aram!

Mes, abans de contestar er interpellat, era ombra, desirosa solide d’evitar aqueth encontre, auie
deishat eth camin e s’auie botat a correr a traués deth camp damb era velocitat d’ua vertadera
fagina.

- Non veigui ad arrés... responec alavetz Tofiuelo, damb era mager naturalitat.

- Ne jo tanpac, repliquéc er oncle Lucas, en tot minjar-se era partida.

E era sospecha que ja se 1‘acodic en molin comencéc a aquerir cOs e consisténcia en esperit
maufidat deth gibos.

- Aguest viatge men ( se didec ath son laguens) ei ua estratagema amorosa deth Corregidor.
Era declaracion que 1’¢ entenut aguesta tarde de naut de tot dera arradiméra me demostre
qu‘eth vielhet madrilenh ja non pot demorar mes. Sense cap de dobte, aguesta net tornara a
visitar eth molin, e plan per aquer0 a comencat a hér-me enla... Més, qué se passe?
Frasquita ei Frasquita..., e non daurira era porta encara que li calen huec ara casa... E digui
mes: encara que la daurisse, encara qu’eth Corregidor artenhésse, mejancant quinsevolh
estratagema entrar, eth tafurél vielh gesserie damb es mans en cap. Frasquita ei Frasquita!
Ca que la, higec ath cap d’un moment, que sera bon tornar enta casa aguesta net tanléu coma

poga!
Arriberen alavetz ath Loc, er oncle Lucas e er Ussier, e se dirigiren entara casa deth senhor Alcalde.

XVII.- Un Alcalde de grataceu
Eth Sr. Juan Lopez, que coma particular e coma Alcalde ére era tirania, era ferocitat e er orgulh



personificadi (quan se relacionaue damb es sons inferiors), se dignaue, totun, ad aqueres ores,
dempuUs de despachar es ahers oficiaus e es dera sua lauranca e de foter-li ua repassada ara sua
hemna, beuer-se un cantre de vin en companhia deth Secretari e deth Sacristan, operacion
qu‘anauae ja pera mitat aquera net, quan eth Moliér campec ena sua preséncia.

Ola, oncle Lucas! (li didec gratant-se eth cap enta ahiscar en eth era vena des enganhes).
Com vatz de salut?. A veir, Secretari; autrejatz-li un veire de vin ar oncle Lucas! E era sefia
Frasquita? Se conserve tan beroia? que ja he temps que non la veigui! Meés, ome...be ne ges
de ben ara ena moluda! Eth pan deth segol semble de horment comun! Mes... au!, sétz-vos e
descansatz, pr’amor que gracies a Diu non auem préssa.

Dera mia part, maudida aquera!, contestéc er oncle Lucas, qu‘enquia alavetz non auie
despegat es pots, encara qu‘es sues sospeches ¢ren cada viatge mes granes en veir er
amistds recebement que se li hége, dempts d’ua orde tan terribla e urgenta.

Alavetz, donc, oncle Lucas (seguic er Alcalde) donques que non auetz massa pressa,
dormiratz vos aciu aguesta net, e deman, d’ora, despacharam eth noste petit aher...

Que me semble ben... responec er oncle Lucas damb ua ironia e ua simulacion qu‘arren
auien d’envejar ara diplomacia deth Sr. Juan Lopez. Donques qu‘era causa non ei urgenta...
passare era net dehora dera mia casa.

Ne urgenta, ne de perilh enta vos (higec er Alcalde, enganhat per aqueth que se pensaue
enganhar). Que podetz ester complétament tranquil. Au, tu, Tofiuelo!... alonga aguesta mieja
fanéga enta que se séigue er oncle Lucas.

Alavetz... que vengue ua auta glopada!, exclamec eth Molier, en tot séir-se.

Que vengue! repliquec er Alcalde en tot aufrir-li eth veire plen de vin.

Qu’ei ua bona man, aguesta... esmiejatz-10 vos.

Plan, donc, pera vosta salut!, didec eth Sr. Juan Lopez en tot beuer-se era mitat deth veire.
Pera vosta!... senhor Alcalde, repliquéc er oncle Lucas, avalant-se era auta mitat.

A veir, Manuela! (cridéc alavetz er Alcalde de gratacéu). Ditz-li ara tua patrona qu‘er oncle
Lucas se quede a dormir aciu. Que li bote ua coishinéra en graner...

Te!, non. De cap manera! Jo dormisqui en palher coma un rei.

Guardatz, qu‘auem coishinéres...

Que ja ac sai! M¢s enta qué voletz incomodar ara familha? Jo m’¢ hét a vier eth men capot...
Plan, donc, coma volgatz. Manuela!, ditz-li ara tua patrona que non la bote...

Aquerd que m‘aurietz de perméter (seguic er oncle Lucas, badalhant d’ua manéra atroca) ei
que m‘ajaca de seguit. Anet aui molta molada e encara non ¢ clucat un uelh...

D’acord! (responec majestuosament er Alcalde). Que podetz anar-i quan volgatz.

Me pensi tanben que ja ei ora de qué mos retirem nosati (didec eth Sacristan, en tot guardar
eth cantre de vin enta veir ¢o que quedaue). Que ja deuen éster es détz... 0 poc mens.

Es detz mens quart... didec eth Secretari, dempuUs de repartir es veires dera résta de vin
d’aquera net.

Donques a dormir, cavaliers! exclameéc er anfitrion avalant-se era sua part.

Enquia deman, senhors, higec eth Moliér, en tot beuer-se era sua.

Demoratz que vos aluguen... Tofiuelo! Amia ar oncle Lucas entath palher.

Per aciu, oncle Lucas,!... didec Tofiuelo en tot hér-se a vier tanben eth cantre, per s’un cas



quedaue béra gota.
- Enquia deman, se Diu vo, higec eth Sacristan dempus d’escorrer toti es veires.

E se n‘anéc, trantalhant e cantant alégrament eth De profundis.

Donques, senhor... (li didec er Alcalde ath Secretari, quan se quedeéren solets). Er oncle Lucas non a
sospechat arren. Mos podem ajacar tranquillament, e... bon profit li hesque ath Corregidor!

XVII1.- A on se veira qu‘er oncle Lucas auie eth soni molt leugér

Cinc menutes dempus, un 0me se despenjaue pera hiéstra deth palhér deth senhor Alcalde; hiestra
que daue tath claus que non serie a mes de quate vares deth soler. En claus i auie un porge sus un
gran pessebre ath quau se trapauen estacades sies o ueit cavalaries de diuérsa raca, encara que totes
eres deth séxe feble. Es shivaus, muls e saumets deth sexe fort formauen capéra a despart en un aute
I0c deth costat.

Er ome s‘agarréc ua saumeta, que per cért ¢re ja enjocada, ¢ se filéc, en tot amiar-la deth ramau,
entara porta deth corrau; retiréc era barra e tiréc dera barralha que 1’assegurauen; la dauric damb
molt de suenh e ja se trapec ath miei deth camp.

Un cop aquiu, montéc ena saumeta, I’esperonéc, e gessec coma ua flécha entara Ciutat; mes non
peth camin normau senon trauessant semiats e combetes, coma aqueth que cranh béth mau encontre.

Qu’¢ére er oncle Lucas, que se dirigie entath son molin.

XX.- Votzes clamantes in deserto

Alcaldes a jo, que so d’Archena! (s’anaue dident eth murcian). Deman peth maitin passaré a veir
ath Sr. Bisbe, coma mesura preventiva, e li condare tot ¢c0 que m’a arribat aguesta net! Cridar-me
damb tanta pressa e reserva, a ua ora tan anormau; dider-me que i vaja solet; parlar-me deth servici
deth rei, e de moneda faussa, e de bruishes, e de hantaumes, enta meter-me dempus dus veires de
vin laguens e enviar-me a dormir!...Era causa que non pot éster mes clara! Gardufia se hec a vier ath
Loc aguestes intruccions de part deth Corregidor, e aguesta ei era ora qu‘eth Corregidor sera ja en
campanha contra era mia hemna... Qui sap se me lo trapare ara porta deth molin! Qui sap se ja me
lo traparé laguens!... Qui sap!... Més qué vau a dider? Dobtar dera mia navarresa!... O!, aquerd
qu‘ei oféner a Diu! Impossible qu’era!... Impossible qu‘era mia Frasquital... Impossible!.... Mes,
qué digui? Dilhéu ei impossible béra causa en mon? Non se maridec damb jo, en éster era tan
berdia e jo tan leg?

E quan hec aguesta reflexion, eth praube gibos se metec a plorar...

Alavetz arturéc era saumeta pr’amor de padegar-se, se sequec es lérmes; alendéc prigondament;
treiguec es utisi de humar; se hec un cigar de tabac nere; agarrec er alugader, e, ath cap de quaqui
cops, artenhec her ahlama.

En aqueth madeish moment entenec un rumor de passi peth camin, que serie a ues tres centes vares
d’aquiu.

- Be ne so d’imprudent! (didec). Que ja me deu cercar era Justicia e jo m’aure venut en langar
aguestes ahlames!

Amaguéc, donc, era lum, e baishéc, en tot amagar-se darrér dera saumeta.
Més era saumeta comprenec es causes de ua auta maneéra, e deishéc anar un bram de satisfaccion.
- Maudida sigues!, exclamec er oncle Lucas, sajant de barrar-li era boca damb es mans.



Ath madeish temps, sonéc un aute bram en camin, coma forma de responsa galanta.

- Que vam ben! (seguic pensant eth molier). Pro ditz era dita: eth mager mau ei tractar damb
animaus!

E, pensant d’aguesta manéra, tornéc a montar, piquéc ara bestia e gessec disparat en direccion
contraria ath 1dc qu‘auie sonat eth dusau bram.

E aquerod meés interessant siguec qu‘era persona qu‘anaue €n saumet interlocutor, se deuec espaurir
der oncle Lucas autan coma er oncle Lucas s’espauric d ‘eth. Ac digui, perque se separéc tanben
deth camin, cranhent solide que siguesse un ussiér o un maufactor pagat per D. Eugenio, e gessec
ara pressa a traués des semiats der aute costat.

Eth murcian, mentretant, seguic pensant d’aguesta sorta:

- Quina net! Quin mon! Quina vida era mia, des de hé ua ora! Ussiérs actuant coma petofiers,
alcaldes que conspiren contra eth men aunor; saumets que bramen quan non ei de besonh; e
aciu, en men piech, un miserable cor que s’a atrevit a dobtar dera hemna mes nobla que Diu
a creat! O!, Diu, Diu mén! Hé qu’arriba 1éu ara mia casa e que trapa aquiu ara mia
Frasquita!

Seguic caminant er oncle Lucas, trauessant semiats e matarrassi, enquia que fin finau, tad aquero
des onze dera net, arribec sense cap problema ara porta grana deth molin...

Macareu! Era porta deth molin ere dubeérta!

XX.- Eth dobte e era realitat
Qu’ére duberta e eth, en anar-se’n, auie entenut ara sua hemna barrar-la damb clau, barra e barrolh.
Per tant, arrés mes qu‘era sua hemna 1’auie pogut daurir.

Meées, com?, quan?, per qué? Dilheu per tort d’'ua enganha? O dilheu deliberada e volontariament,
per ¢oO de béth acord previ damb eth Corregidor?

Qué veirie? De qué se’n saberie? Qué lo demoraue laguens dera casa? Aurie hujut era sefia
Frasquita? L’ac aurien panat? Serie morta? O serie en braga deth son rivau?

- Eth Corregidor pensaue que jo non podia vier aciu en tota era net... (se didec tristament er
oncle Lucas). Er Alcalde deth Loc auie orde enquia e tot d’encadenar-me abans que deishar-
me tornar... Sabie tot aquerd Frasquita? Ere calada en complot? O a estat victima d’ua
enganha, d’ua violéncia, d’ua infamia?

Non s’estéc mes temps eth, sense alegria, en hér totes aguestes reflexions, qu‘eth que se tardec en
trauessar era placeta dera arradimera.

Tanben ere dubérta era porta dera casa, qu‘era sua prumera cramba (coma en toti es larérs rustics)
era era codina...

Laguens dera codina non i auie arrés.

Ca que la, un immens huec usclaue ena humeneja... humeneja qu‘eth deishéc amortada, e que non
s’alugaue enquia molt entrat eth mes de Deseme!

Fin finau, d’un des ganchos dera codina penjaue un lum d’oli alugat...

Qué volie dider tot aquerd? E com se comprenie semblable aparelh de vigilia e de societat eth
silenci de mort que regnaue ena casa?

Qué auie estat dera sua hemna?

Alavetz, e solet alavetz, se n’encuedéc er oncle Lucas de qué i auie penjada roba enes dorsiers de
dues o tres cagires botades ar entorn dera humeneja...



Tachéc era guardada en aquera roba e deishéc anar un rugit tan intens que se li quedéc trauessat ena
gorja, convertit en un somic mut e sufocant.

Credec eth maleros que s‘estofaue, e se hec a vier es mans en coth, mentre que, esblancossit,
inquiet, damb es uelhs descaishadi, contemplaue aquera vestimenta cuelhut per tan d’orror coma eth
condemnat ath quau li presenten era tunica.

Pr’amor qu’aquerd que se vedie aquiu eére era capa de grana, eth capel de tres puntes, era casaca e
era jupon de color de tortora, eth pantalon de seda nera, es miches blanques, es sabates damb fibela
e enquia e tot eth baston, eth punhau e es gants der execrable Corregidor... Aquero que vedie aquiu
ére era tunica dera sua ignominia, era mortalha deth son aunor, eth susari dera sua fortuna!

Eth terrible trabuc seguie en madeish cornér a on dues ores abans 1’auie deishat era navarresa...

Er oncle Lucas fotec un saut de tigre e s’apoderéc d’eth. Examinéc eth canon damb era baqueta, e
vedec qu’ére cargat. Guardéc era péira, e vedec qu’ére ath son loc.

Se viréc dempus entara escala qu’amiaue ara cramba qu‘en era auie dormit pendent tanti ans era
sefia Frasquita, e mormolhéc sordament:

- Que son aquiu!

Auancec, donc, un pas en aquera direccion, mes de seguit se poséc enta guardar ath son entorn e
veir se 1 auie quauquarrés que 1‘observaue...

- Arrés! (didec mentaument). Sonque Diu...e Aguest...a volgut aquero!

Confirmada atau era senténcia, anéc a balhar un aute pas, quan era sua erranta guardada aubirec un
plec qu‘auie sus era taula...

Veder-lo, queir sus eth, e agarrar-lo entre es sues mans, que siguec causa d’un segond.

Aqueth papér qu’ére eth nomenament deth nebot dera sefia Frasquita, signat per D. Eugenio de
Zufiiga y Ponce de Leon!

- Aguest qu‘auie estat eth pretz dera venda! (penséc er oncle Lucas metent-se eth paper ena
boca pr’amor de sufocar es sons crits e balhar aliment ara sua rabia). Tostemp sospeche
qu‘estimaue mes ara sua familha qu‘a jo! A! Non auem auut hilhs!... Vaqui era causa de tot!

Eth malerds siguec a man de plorar.
Més dempus se tornéc a enforismar e didec damb un geést terrible, ja que non damb era votz:
- Naut! Naut!

E comencec a pujar era escala, caminant a quate pautes damb ua man, amiant eth trabuc damb era
auta, e damb eth papér infame entre es dents.

Coma confirmacion des sues sospeches logiques, quan arribéc ara porta deth dormitori (qu’ere
barrada), vedec que gessien quauqui arrais de lum pes henerecles des hustes e peth uelh dera clau.

- Que son aciu!, tornéc a dider.
E s’arturec pendent un instant, coma enta avalar-se aqueth nau glop d’amarum.
Dempus seguic pujant enquia arribar ara porta madeisha deth dormitori.
Laguens d’eth non s‘entenie cap bronit.

- Senon i auesse arrés!, li didec timidament era esperanca.
Meés en aqueth madeish moment eth maleros entenec tossir laguens deth quarto...
Qu’¢re era tos asmatica deth Corregidor!

Non i auie cap de dobte! Non i auie taula de sauvacion en aqueth naufragi!



Eth Moliér arric enes ten¢bres d’ua manera orribla. Com non luden ena escurina semblables arrais?
Qué ei tot eth huec des tormentes en comparér damb aquerd qu’uscle a viatges en cor der 0me? Ca
que la, er oncle Lucas (tau ere era sua anma, coma ja didérem en un aute l10c) comencec a padegar-
Se.

Era realitat li hége mens mau qu‘eth dobte. Segontes li didec eth madeish, aquera tarde, ara sefia
Frasquita, des deth punt e ora que se perdie era soleta fe qu’ére era vida dera sua anma, comengaue
a convertir-se en un Ome nau.

Semblant ath moro de Venecia (que damb eth ja lo comparérem quan descriuérem eth son caracter),
eth desencantament aucie en eth, d’un solet cop, tot er amor, transfigurant de cop era indola deth
son esperit e hént-1i veir eth mon coma ua estranha region qu‘en era acabaue d’arribar. Era soleta
diferéncia s’estaue en qu‘er oncle Lucas ére per naturalesa mens tragic, mens austéer e mes egoista
qu‘er insensat sacrificador de Desdémona.

Causa estranha, mes propria d’aguestes situacions! Eth dobte, ei a dider era esperancga (qu‘entath
cas ei ¢c0 madeish) tornec encara a mortificar-lo pendent un moment...

- Se m’auessa enganhat! (penséc). S’era tos auesse estat de Frasquita!...

En trebolament dera sua desgracia, s’en desbrembaue de qué auie vist era roba deth Corregidor
aprop dera humeneja; qu‘auie trapat era porta dubérta deth molin; qu‘auie liejut era credenciau dera
sua infamia...

S’ajoquec, donc, e guardec peth uelh dera clau, tremolant d’incertitud e d‘angoisha.

Er arrai dera vista non artenhie desnishar meés que un petit triangle deth Ihet, pera part dera
coishinéra... Mes precisament en aqueth petit triangle se vedie un extrém des coishineres, e sus es
coishineres eth cap deth Corregidor!

Ua auta arridalha diabolica arropic eth rostre deth Molier.
Se poirie dider que tornaue a éster eros...

- Que so patron dera vertat! Meditem!, gasulhéc, en tot quilhar-se tranquillament.
E tornec a baishar era escala damb eth madeish suenh que quan pugeéc...

- Er aher qu’ei delicat... Me cau reflexionar. Qu‘e pro temps, enta tot...anaue pensant mentre
baishaue.

Quan arribéc ena codina, se seiguec ath miei e amaguec eth front entre es mans.

Atau s’estéc pendent forga temps enquia que lo desvelhéc dera sua meditacion un leuger cop que
sentec en un peé...

Qu’¢re eth trabuc que s’auie esguitlat des sons jolhs, e que 1i hége aquera sorta de senhau...

- Non! Te digui que non! (mormolhéc er oncle Lucas en tot acarar-se damb era arma). Que
non me convenes! Toti aurien pietat d’eri e a jo me penjarien! Que se tracte d’un
Corregidor... e aucir a un Corregidor ei encara en Espanha ua causa inexcusabla!. Diderien
que l’auci per gelosia, e que dempus lo despolhe e lo bote en lhet... Diderien, ath deld,
qu’auci ara mia hemna per simples sospeches e me penjarien! Plan que me penjarien! Ath
dela, auria balhat senhaus d’auer molt poca anma, molt poc talent, s’ath finau dera mia vida
siguessa digne de compassion! Toti se n’arririen de jo! Diderien qu‘era mia desgracia ére
molt naturau, en ester jo gibds e Frasquita tan beroia! Arren! Non! Aquerd que me cau ei
resvenjar-me, e, dempus de resvenjar-me, trionfar, mespredar, arrir, arrir molt, arrir-me’n de
toti...evitant d’aguesta manéra qu‘arrés se podesse burlar d’aguesta giba que jo ¢ arribat a
hér enquia e tot envejabla, e que tan grossiéra serie en ua forca!

Atau penséc er oncle Lucas, dilheu sense encuedar-se’n d’aquerd puntuaument, e, per ¢o de
semblable discors, botec era arma ath son loc, e comenceéc a passajar-se damb es braci ath darrer e



eth cap clin, coma cercant era sua resvenja en soler, ena terra, enes dolenteries dera vida, en
quauqua badinada ignominiosa e ridicula entara sua hemna e entath Corregidor. Luenh de cercar
aquera resvenja ena justicia, en desfisament, en perdon, en céu... coma aurie hét ath son loc
quinsevolh aute o0me de condicion mens rebél quera sua contra tota imposicion dera natura, dera
societat 0 des sons propris sentiments.

De ressabuda, se poséren es sons uelhs ena vestimenta deth Corregidor...
Dempus s’arturec eth madeish...

DempUs anéc mostrant poc a poc en son rostre ua alegria, un goi, un trionf indefinibles... enquia
que, a tot darrér, se metec a arrir d’'ua manéra formidabla... ei a dider, a granes arridalhades encara
que sense hér cap bronit (pr’amor que non I’entenessen de naut estant), en tot meter-se €S punhs en
ventre enta no crebar, estrementint-se tot coma un epileptic, e auent d’acabar per deishar-se quéir en
ua cagira enquia que se li passéc aquera convulsion de sarcastica alegria. Qu’ére era propria
arridalha de Mefistofeles.

Tanleu se padeguéc, comencec a despolhar-se damb ua rapiditat febrila; botéc tota era sua roba enes
madeishes cagires qu’ocupaue eth Corregidor, se botéc era roba que li pertanhie ad aguest, des des
sabates damb fib¢la enquiath capél de tres puntes; se cenhec eth punhau; s’embolhéc ena capa de
grana; cuelhec eth baston e es gants e gessec deth molin e se filec entara ciutat, en tot balancejar-se
dera madeisha manera que solie her Don Eugenio de Zufiiga, e se didie entada eth de quan en quan
aguesta frasa, que resumie tot eth son pensament:

Tanben era Corregidora ei beroial

XXI.- En guardia, cavaliér!

Deishem de moment ar oncle Lucas, e vam a veir se qué s’auie passat en molin des de que
deishérem aquiu soleta ara sefia Frasquita enquia qu’eth son espos tornéc e se trapéc damb tan
bones nauetats.

Que s’aurie passat ua ora des de qué er oncle Lucas se n’anéc damb Tofiuelo, quan era aclapada
Navarresa, que s’auie prepausat non ajagar-se enquia qu‘arribesse eth son espos, e qu’ere en tot her
cauceta en son dormitori, placat en estatge de naut, entenec planhosi crits dehora dera casa, entath
loc, molt proxim d‘aquiu, per a on corrie era aigua deth canau.

- Ajuda! que m’estofi! Frasquita! Frasquita!...exclamaue ua votz d’0me, damb eth lugubre
accent dera desesperacion.

- Sera Lucas?, penséc era navarresa, cuelhuda d’un temor que non mos cau descriuer.

En madeish dormitori 1 auie ua petita porta, que d’era ja mo’n parlec Gardufia, e que daue
efectivament tara part nauta deth canau. La dauric sense trantalhar era sefia Frasquita, encara que
non auie arreconeishut era votz que demanaue ajuda, e se trapéc de mans e boca damb eth
Corregidor, qu’en aqueth moment gessie rajant aigua der impetuds canau...

- Que Diu me perdone! Que Diu me perdone! (gasulhaue er infame vielh). Pensaua que ja
m’estofaua!

- Com? Etz vos? Qué signifique? Com gausatz? A qué vietz vos en aguestes ores?, cridéc era
Moliéra damb més indignacion qu‘espant, encara qu‘arreculant maquinaument.

- Cara,. cara, hemna! (trantalhec eth Corredidor, en tot calar-se en apartament darrér d’era.
Que t’ac vau a dider tot. Qu’¢ estat a man d’estofar-me! Era aigua m’amiaue ja coma ua
pluma! Guarda! guarda com m’¢ botat!

- Dehora!, dehora d’aciu! (repliquéc era sefia Frasquita damb mager violéncia). Que non
m’auetz d’explicar arren!... Que ja m’ac sai tot! Qué m’importe a jo que vos estofetz? Vos ¢



cridat jo a vos? A! Quina infamia! Entad aquero auetz ordenat agarrar ath mén marit!...
Hemna, escota...

Que non escoti! Anatz-vo’n de seguit, senhor Corregidor!... Anatz-vo’n, o non responi dera
vosta vidal...

Qué dides?
Aquero qu‘entenetz! Eth mén marit non ei en casa, mes jo que soO pro enta hér-me respectar!

Anatz-vo’n per a on auetz vengut, se non voletz que vos langa un aute cop ena aigua damb
es mies propries mans!

Gojata! Gojata! Que non crides tan, que non so sord!...(exclamec eth vielh libertin). Quan jo
sO aciu, qu’ei per béra causa! Que vengui a desliurar ar oncle Lucas, ath quau a botat ena
preson er alcalde de gratacéu per error.... M¢s, abans qu’arren, me cau que secar aguesta
roba... Que so molhat enquias uassi!

Vos digui que vo’n anetz!

Cara, pega!... Qué te sabes? Guarda... Aciu te hésqui a vier eth nomenament deth ton nebot...
Aluga eth lum...e parlaram... Per ¢o d’aute, mentre se seque era roba, jo m’ajagare en aguest
Ihet...

A, ja! Cohessatz, donc, que venguietz per jo? Declaratz qu’entad aquerd auetz vos ordenat
embarrar ath mén Lucas? Atau, donc, vos auetz het a vier eth nomenament e tot? Sant e
Santes deth céu! Qué s’aura pensat de jo aguest pec?

Frasquita! que so eth Corregidor!

Encara que siguéssetz eth Rei! A jo qué? Jo so era hemna deth mén marit, e era patrona dera
mia casa! Vos pensatz que jo cranhi as corregidors? Jo sai anar a Madrid, e ath fin deth mon,
a cercar justicia contra eth vielh insolent qu‘atau arrossegue era sua autoritat peth soler! E,
mes que mes, jo saberé deman botar-me era mantilha, en anar a veir ara senhora
Corregidora...

Que non haras arren d’aquero! (repliquéc eth Corregidor, perdent era paciéncia, e cambiant
de tactica). Non haras arren d’aquero, pr’amor que te foter¢ un trait, se veigui que non
entenes de rasons....

Un trait! exclamec era sefia Frasquita damb votz sorda.

Un trait, oc!... e d’aquiu non m’arribara cap prejudici. Precisament ¢ deishat dit ena ciutat
qu‘aguesta net gessia ara caga de criminaus... Per tant, non sigues péga... € estima-me...dera
madeisha manera que jo t’adori!

Senhor Corregidor; un trait?, tornéc a dider era navarresa, botant es braci enta darrer e eth
cOs enta deuant coma enta lancar-se contra eth son adversari.

Se t’entestes, te lo fotere, e atau me veire liure des tues menaces e dera tua beresa... responec
eth Corregidor, tot espaurit e treiguent un parelh de pistoles.

Atau, donc, tanben pistoles? E ena auta pocha, eth nomenament deth men nebot! (didec era
sefia Frasquita botjant eth cap de naut en baish...) Plan, donc, senhor, era eleccion non ei
dobtosa. Demore Usia un moment,que vau a alugar eth lum.

E parlant atau, se filec rapidament entara escala, e la baishéc en tres bots.

Eth Corregidor cuelhec eth lum, e gessec darrér dera Moliéra, cranhent que hugesse, més li calec
baishar meés lentament, e plan per aquerd, quan arribec ena codina, estramunquec damb era
navarresa, que ja tornaue ara sua cerca.

Atau, donc, didietz que m‘anauetz a foter un trait? (exclamec aquera valenta hemna hént un



pas enta darrer). Au, en guardia, cavaliér, que jo ja ne so!
Didec, e se botéc ena cara eth formidable trabuc que tanta importancia a en aguesta istoria.

- Té-te, malerosa! Qué vas a hér? (cridéc eth Corregidor, mort d’espant) Aquero deth trait
qu’ére ua badinada... Guarda... Es pistoles son descargades. Ca que la, aquerd deth
nomenament ei vertat. Aciu que I’as... Cuelh-lo... te l’autregi... Qu‘ei ton... a gratis,
complétament a gratis...

E lo botéc tremolant sus era taula.

- Aquiu qu’esta ben! (repliquéc era navarresa). Deman me servira enta alugar eth huec, quan
li codina er esdejoar ath men marit. De vos non Vvoi ja ne era gloria, e, s’eth mén nebot
venguesse beth cop d’Estella, serie enta cauishigar-vos a vos era 1¢ja man qu‘a escrit aguest
papéer indecent! Au!, aquerd qu’¢ dit! Fotetz eth camp dera mia casa! Vent! Vent! 1éu!... que
jam’arribe era povora en cap!

Eth Corregidor non contestéc ad aguest discors. S’auie esblancossit, auie es uelhs torgadi, e ua
tremoladera coma de fébre terciana agitaue tot eth son cos. A tot darrer, comencéc a carrinclar es
dents, e queiguec en solér, cuelhut d’ua convulsion espaventosa.

Er espant deth canau, aquero de banhada que se trapaue era sua roba, era violenta scena deth
dormitori, e era pour ath trabuc que 1’afistaue era navarresa, auien agotat es forces deth malautis
ancian.

- Me morisqui! (gasulhéc). Crida a Gardufal... Crida a Gardufia que serd aquiu... ena
rambleta... Jo non me posqui morir en aguesta casal...

Non podec contunhar. Barréc es uelhs, e se quedéc coma mort.

- E se morira coma ac ditz! (exclamec era sefia Frasquita). Plan, donc, senhor, aguesta qu‘ei
era mes nera! Qué hésqui jo ara damb aguest ome ena mia casa? Qué diderien de jo? se se
morisse? Que diderie Lucas? Com poiria justificar-me, quan jo madeisha 1’¢ dubért era
porta? O!, nonl.. jo non me posqui quedar aciu damb eth! Me cau anar a cercar ath mén
marit, non posqui escandalizar ath mon abans de comprométer eth meén aunor!

Cuelhuda aguesta decision, deishec eth trabuc, se n’an¢c entath corrau, cuelhec era saumeta que
quedaue, ’apraiec de quinsevolh manéra, dauric era porta grana dera tapia, montéc en un bot, a
maugrat des sues carns, e se dirigec entara rambleta.

- Gardufia! Gardufia!, anaue cridant era navarresa, tanléu s’apressaue en aqueth loc.

- Present! (responec fin finau er Ussiér, apareishent darrér d’ua tapia) Etz vos, Frasquita?
- Oc, s0 jo. Vene ath molin, e ajuda ath ton patron, qu‘ei en tot morir-se...!

- Que didetz? Vai quin encastre!

- Aquero qu‘entenes, Garduia...

- E vos, anma mia, enta on vatz ad aguestes ores?

- Jo?... T¢, pocvau! Jo vau... ara ciutat ara cérca d’un metge!, contestéc era sefid Frasquita,
arriant ara saumeta damb un cop de talon e a Gardufia damb un cop de peé.

E cuelhec..., non eth camin dera ciutat coma venguie de dider, senon eth deth Loc immediat.

Garduna non se n’encuedéc d’aguesta darréra circonstancia, pr’amor qu‘anaue a granes
calhamardades entath molin e pensant ath madeish temps d‘aguesta manéra:

- Que va a cercar a un metge! Era malerosa non pot her arren mes! Mes eth ei un praube
ome! Vai quina ocasion enta meter-se malaut!... Diu autrege confits ad aqueth que non les
pot rosigar!



XXI1.- Garduia se multiplique!

Quan Gardufia arribéc en molin, eth Corregidor comencaue a remeter-se, sajant de Iheuar-se deth

solér.

En solér, tanben, e ath son costat, i auie eth lum alugat que baishec Sa Senhoria deth dormitori.

Se n’a anat ja? siguec era prumera frasa de D. Eugenio.

Qui?

Eth dimoni!, voi dider, era Moliéra...

Oc, senhor... ja se n’a anat... e me pensi que non anaue de guaire bon umor. ..
Ai, Gardufal, que so en tot morir-me...

Meés, queé vos arribe? Per vida des omes!

Qu’¢ queigut en canau e sO hét ua sopa...Es uassi se me trinquen de hered!
Au, au!, ara gessem damb aguestes!

Gardufia!... compde damb ¢o que dides!...

Jo non digui arren, senhor...

Plan, donc; tré-me d’aguest embolh...

De seguit! Ja veira Ussia qué leu ac apraii tot!

Atau parléc er Ussier, e, en un virament de uelhs, cuelhec eth lum damb ua man, e damb era auta se
metec ath Corregidor dejés deth brag; en tot pujar-lo entath dormitori lo botéc despolhat; 1’ajacéc en
Ihet; correc entath truelh; agarréc ua bracada de lenha; anec ara codina; aluguéc eth huec; baishéc
tota era roba deth son patron; la botéc enes dorsiérs de tres o quate cagires; aluguéc un lum d’oli, lo
pengec ena perga,e tornéc a pujar ara cramba.

Coma vam?, li preguntéc alavetz a D. Eugenio, quilhant enta naut eth lum enta veder-li
milhor era cara.

Forca ben! Veigui que vau a sudar! Deman te pengi, Gardufa!
Per qué, senhor?

E gauses preguntar-m’ac? Te penses tu que, en seguir eth plan que me traceéres demoraua jo
ajacar-me solet en aguest Ihet, dempUs de recéber per dusau viatge eth sacrament deth
baptisme? Deman madeish te pengi!

Més conde-me Ussia quauquarren...Era sefia Frasquita?...

Era sefia Frasquita a volgut assassinar-me. Qu’ei tot ¢o qu’¢ artenhut damb es tons
conselhs! Te digui que te pengi deman peth maitin.

Que non sera, tan, Corregidor! repliquéc er Ussier.
Per qué ac dides, insolent? Perque me ves aciu prostrat?

Non, senhor. Ac digui perque era sefia Frasquita non a degut mostrar-se tan inumana coma
condatz, donques qu’a anat ara Ciutat a cercar-vos un metge...

Diu sant! N’¢s segur de qué a anat ara Ciutat?, exclamec D. Eugenio mes espaurit que
james.
Aumens, ei aquero ¢o que m’a dit era. ..

Cor, cor, Gardufia! A! que so perdut sense remedi! Sabes a qué va era sefia Frasquita ara
Ciutat? Que va a condar-I’ac tot ara mia hemna!...A dider-li que so aciu! O!, Diu men, Diu
meén! Com m’auia d’imaginar jo aquero? Jo me pensé qu’aurie anat entath Loc ara ceérca



deth son marit e coma que I’¢ aquiu ben amagat, m’ere parier eth son viatge! Mé¢s, anar tara
Ciutat!... Gardufia, cor, cor... tu qu’e¢s caminaire, ¢ evita era mia perdicion! Evita qu’era
terribla Moliera entre ena mia casa!

- E non me penjara Ussia s’ac artenhi?, preguntéc ironicament er Ussier.

- Ath contrari! Te regalar¢ ues sabates de bon usatge que me van granes...Te regalaré tot
aquero que volgues!

- Que i vau volant! Dormitz tranquil, Ussia. En mieja ora so aciu de tornada, dempus de
deishar ena preson ara navarresa. Per béra causa sO mes rapid qu’ua saumeta!

Didec Garduna, e desapareishec pera escala enjos.

Qu’ei clar que, pendent aquera abséncia der Ussier, siguec quan eth Molier s’estéc en molin e vedec
visions peth uelh dera clau.

Deishem, donc, ath Corregidor sudant en Ihet autri, e a Gardufia corrent entara Ciutat (a on tan léu
’auie de seguir er oncle Lucas damb eth capél de tres puntes, e era capa grana) e, convertidi tanben
nosati en caminaires, volem en direccion tath Loc, seguint ara valerosa sefia Frasquita.

XXII1.- Un aute cop eth desért e es coneishudes votzes

Era soleta aventura que ’arribéc ara navarresa en son viatge des deth molin ath poble, siguec
espaurir-se un shinhau quan se n’encuedéc que quauquarrés hége bualhs laguens d’un semiat.

- Sera un esbirra deth Corregidor? Viera a agarrar-me?, penséc era Moliéra.
Alavetz entenec un bram en agqueth madeish costat.

- Saumets en camp ad aguestes ores! (seguic pensant era sefia Frasquita). Donques per aciu
non i a cap Orta ne borda... Valguem Diu! qu’es hantaumes se botgen aguesta net ath son
gust! Pr’amor qu’era saumeta deth men marit non pot ester... Qué harie Lucas, a mieja net,
arturat dehora deth camin? Arren, arren! Solide que deu ester un espion!

Era saumeta que montaue era sefia Frasquita credec oportun bramar tanben en aqueth moment.

- Cara, macareu!, li didec era navarresa, en tot clauar-li ua agulha de quate sos ena mitat dera
crotz.

E, cranhent béth encontre que non li convenesse, treiguec tanben ara sua béstia dehora deth camin e
la hec trotar per d’auti semiats.

Sense mes incidents, arribéc as portes deth Loc, en moment que deuien ester es onze deth maitin.

XXIV.- Un Rei d’alavetz

Que ja se trapaue dormint era borrachéra er Alcalde, virada era esquia contra era esquia dera sua
hemna (e formant d’aguesta manera era figura d’agla austriaca de dus caps que ditz eth noste
immortau Quevedo), quan Tofiuelo piquec ara porta dera cramba noviau, e avisec ath Sr. Juan
Lopez qu’era sefia Frasquita, era deth molin, volie parlar-li.

Que non mos cau condar toti es brams e juraments inerents ar acte de desvelhar e vestir-se er
Alcalde de gratacéus, e passam entath moment qu’era Moliéra lo vedec arribar, en tot estirar-se
coma un gimnasta qu’exercite era sua musculatura, e exclamant ath miei d’un badalh interminable:

- Que les ajatz molt bones sefia Frasquita! Que vos amie per aciu? Non vos didec Tofiuelo
que vos quedessetz en molin? Atau desaubeditz ara Autoritat?

- Me cau veir ar oncle Lucas! (responec era navarresa). Me cau veder-lo de seguit! Que li
diguen qu’ei aciu era sua hemna!



- Me cau!, me cau!. Senhora! Vos desbrembatz qu’étz en tot parlar damb eth Rei!...

- Deishatz-me de reis, Sr. Juan, que non so enta badinades! Pro sabetz vos ¢o que m’arribe!
Pro sabtez vos eth perqué ei empresoat eth mén marit!

- Jonon sai arren, sefia Frasquita. E per ¢o deth voste marit, non ei empresoat, senon dormint
tranquillament en aguesta casa, e tractat coma jo tracti as persones. A veir, Tofiuelo!
Tofiuelo! Ve-te’n ath palhér e ditz-li ar oncle Lucas que se desvelhe e vengue ath mes
correr... Au!... Condatz-me ¢O que vos passe!... Auetz aut pour de dormir soleta?

- Non sigatz tan pocavergonha, Sr. Juan. Pro sabetz vos qu’a jo non m’agraden es badinades
ne peth mau de morir! Aquerd que me passe ei ua causa molt senzilha: vos e eth Sr.
Corregidor auetz volgut perder-me; meés vos auetz het a vier ua gran decebuda! Jo que sO
aciu sense auer d’avergonhar-me, e eth senhor Corregidor se quedec en molin morint-se...!

- Morint-se eth Corregidor! (exclaméc eth son subordinat). Senhora, sabetz se qué didetz?

- Aquero qu’auetz entenut! Qu’a queigut en canau e l¢u s’a estofat o a cuelhut ua pulmonia o
sabi pas qué...Aquero I’interésse ara Corregidoral Jo vengui a cercar ath mén marit, sense
prejudici de gésser deman enta Madrid, a on li condar¢ ath Rei...

- Dimonis! Diménis! (gasulhec eth Sr. Juan Ldopez). A veir, Manuelal.... gojatal... apraia-me
ua mula... Sefia Frasquita, vau entath molin... Malerosa de vos se I’auetz hét béth mau ath
Corregidor!

- Senhor Alcalde! Senhor Alcalde! (exclamec alavetz Tofiuelo, en tot entrar mes mort que
viu). Er oncle Lucas non ei en palhér. Era sua saumeta tanpoc i é, e era porta deth corrau ei
duberta... De sorta qu’aguest audeth s’aura escapat!

- Qué dides?, cridec eth senhor Juan Lopez.

- Verge deth Carme! Qué se passara ena mia casa? (exclaméc era sefia Frasquita). Correm,
senhor Alcalde non perdem temps!... Eth mén marit aucira ath Corregidor se lo trape aquiu
en aguestes ores...

- Atau, donc, vos credetz qu’eth senhor Lucas ei en molin?

- Plan qu’ac creigui. E digui meés...quan jo venguia m’¢ crosat damb eth sense arreconeisher-
lo. Qu’ere eth, solide, aqueth que fotie bualhs ath miei deth semiat! Diu mén! Quan ua
pense qu’es animaus an mes enteniment qu’es persones! Pr’amor que vos cau saber, senhor
Juan, que sense cap de dobte es nostes dues saumetes se saluderen en arreconeisher-se,
mentre qu’eth mén Lucas e jo ne mos saludérem ne mos arreconeishérem... Mesléu
hugérem er un der aute en tot cuelher-mos mutuaument coma espions!...

- Ben’ei eth voste Lucas de vos! (repliquec er Alcalde). En fin, anem caminant, € ja veiram se
qué mos calera hér damb toti vosati. Damb jo non se jogue! Jo que so eth Rei!, més non un
rei coma eth qu’ara auem en Madrid, ei a dider en Pardo, senon coma aqueth que siguec en
Sevilla, ath quau cridauen D. Pedro el Cruel. A veir, Manuela! Hé-me a vier eth baston e
ditz-li ara tua patrona que me’n vau!

Aubedic era sirventa (qu’ére plan més brava de ¢o que li convenie ara Alcaldesa e ara morau), e,
coma qu’era mula deth senhor Alcalde ére ja apraiada, era sefia Frasquita e eth, gesseren entath
molin, seguidi per indispensable Tofiuelo.

XXV.- Era estela de Garduia
Anem nosati deuant, donques qu’auem permis enta caminar mes ara préssa qu’arrés.

Garufia se trapaue ja de tornada en molin, dempus d’auer cercat ara sefia Frasquita per toti es
carrers dera Ciutat.



Er astut Ussiér auie cambiat de camin en Corregiment, a on ac trapec tot molt tranquil. Es portes
seguien dubertes coma ath miei deth dia, segontes ei costum quan era Autoritat ei en carrer en tot
exercir es sues sagrades foncions. Dormien ena tauleta dera escala e en recebedor d’auti ussiérs e
ministres, demorant tranquillament ath son patron; meés, quan enteneren arribar a Gardufia,
s’escarrabilhéren dus o tres d’eri e li preguntéren ad aqueth qu’ére eth degan e patron immediat:

- Vie ja eth senhor?

- De cap manéra! Estatz-vos quiets! Que vengui a saber-me’n de se i a auut béra nauetat ena
casa...

- Deguna.

- EeraSenhora?

- Recuelhuda enes sons apartaments.

- Non a entrat ua hemna per aguestes portes hé poc?
- Arrés a campat per aciu en tota era net...

- Plan, donc, non deishetz entrar a cap persona, sigue qui sigue e digue ¢o que digue. Ath
contrari! Agarratz ath que vengue a preguntar peth Senhor o pera Senhora, e amiatz-lo ena
preson.

- Semble qu’aguesta net se va ara caga d’audéths de compde?, preguntéc un des esbirres.
- Caca major! higec un aute.

- Majuscula! (responec Gardufia solemnament). Imaginatz-vos s’era causa deu éster delicada,
quan eth senhor Corregidor e jo hém era batuda per nosati madeishi!... Per tant...enquia
dempus, bones peces, e molt de compde!

- Que Diu sigue damb vos, senhor Bastian, repliquéren toti, saludant a Gardufia.

- Era mia estela s’esclipse! (gasulhéc aguest en gésser deth Corregiment) Enqua e tot es
hemnes m’enganhen! Era Moliéra se filec entath Loc ara cérca deth son marit, en sorta de
vier ara ciutat...Praube Gardufia! Qué I’a arribat ath ton olfacte?

E pensant d’aguesta manera, cuelhec era tornada entath molin.

Qu’auie rason er Ussiér de trapar mens eth son ancian olfacte, pr’amor que no flairéc a un Ome que
s’amagaue en aqueth moment darrér d’uns vims, a poca distancia dera rambleta, e eth quau
exclaméc entath son capot, o mésleu entara sua capa grana:

- Guarda, Pablo! Per aquiu vie Garduda!... Me conven que no me veigue....

Qu’ere er oncle Lucas, vestit de Corregidor, que se filaue de cap ara Ciutat, repetint de quan en
guan era sua diabolica frasa:

- Tanben era Corregidora ei beroial

Passéc Gardufia sense veder-lo, e eth faus Corregidor deishec eth son amagader e entrec ena
poblacion...

Ara seguida arribaue er Ussier en molin, segontes auiem dit.

XXVI.- Reaccion
Eth Corregidor seguie en lhet, tau coma 1’acabaue de veir er oncle Lucas peth uelh dera clau.

- Be ne sudi de ben, Garduiia! Que m’¢ sauvat d’ua malautia! (exclaméc tanléu entréc er
Ussier ena cramba) E era sefia Frasquita? L’as trapat? Vie damb tu? As parlat damb era
Senhora?



- Era Moliéra, senhor (responec Gardufia damb un accent angoishant), m’enganhéc coma un
praube ome; pr’amor que non anéc entara Ciutat senon entath petit poble...ara cérca deth
son esp6s. Desencuse-me Usia era turpitud. ..

- Milhor! Milhor! (didec eth madrilenh, damb es uelhs usclants de maudat). Tot qu’ei sauvat,
donc! Abans de qué hesque dia ja caminaran entas presons dera Inquisicion, estacadi code
damb code, er oncle Lucas e era sefia Frasquita, e aquiu se poiriran sense auer a qui condar-
li es sues aventures d’aguesta net. Hé-me a vier era roba, Gardufia, que ja deu ¢ester seca...
He-me-la a vier e vestis-me! Er aimant se convertira en Corregidor!...

Gardufa baishéc ena codina ara cérca dera roba.

XXVII.- Ajuda ath Rei!

Mentretant era sefia Frasquita, eth Sr. Juan Lopez e Tofiuelo auancauen entath molin, a on arriberen
pogues menutes dempds.

- Jo entrare prumer! (exclaméc er Alcalde de gratacéu). Per béra causa sO era Autoritat!
Seguitz-me, Tofluelo, e vos, sefia Frasquita, demoratz-vos ena porta, enquia que jo vos
avisa.

Entréc, donc, eth Sr. Juan Lopez, jos er arradimera, a on vedec ara lum dera lua a un 0me leu gibds,
vestit coma vestie eth Molier, damb justacos e calgotets de tela verda, faisha nera, gorra murciana
de pelussa, e eth capot de mont ena espatla.

- Qu’ei eth!, cridéc er Alcalde. Ajuda ath Rei! Autrejatz-vos, oncle Lucas!
Er Ome dera gorra sagéc de meter-se en molin.

- Autreja-te, cridéc ath son torn Tofiuelo, sautant sus eth, agarrant-lo peth cogot, e metent-li
un jolh ena esquia e hent-lo rodar peth solér.

Ath madeish temps, ua auta sorta de fera sautec sus Tofiuelo e, agarrant-lo pera centura, lo lancéc
sus er empeirat e comencec a foter-li boets.

Qu’eére era sefia Frasquita, qu’exclamaue:
- Brigand! Déisha ath mén Lucas!

Mgs, alavetz, ua auta persona, qu’auie campat amiant deth ramau a ua saumeta, se metec
decididament entre es dus, e sagéc de sauvar a Tofiuelo...

Qu’¢re Gardufia, eth quau, confonent ar Ussier deth Loc damb D. Eugenio de Zudiiga, li didie ara
Moliéra:

- Senhora, respectatz ath men patron!
E la hec queir d’esquia sus eth plebeu.

Era sefia Frasquita, en veder-se entre dus huecs, li fotec dempuls a Gardufia tau cop ath miei der
estomac, que lo hec queir de bocadents tan long coma ére.

E damb eth, ja éren quate es persones que rodauen peth soler.

Eth Sr. Juan Lopez empedie que se lheuésse eth supausat oncle Lucas, en tot tier-lo botant-li un pe
sus es arnelhs.

- Gardufa! Ajuda! Ajuda ath Rei! Jo que so eth Corregidor!, cridéc finaument Don Eugenio,
en sénter qu’eth p¢ der Alcalde, caugcat damb espardenhes de péth de taure, lo crebaue
materiaument.

- Eth Corregidor!, donques qu’ei vertat!, didec eth Sr. Juan Lopez, totafét estonat...



- Eth Corregidor!, repetiren toti.
E de seguit se meteren de pes es quate queigudi.
- Toti ara preson! (exclamec Don Eugenio de Zufiiga) Toti ara forca!

- Mgs, senhor...(observec eth Sr. Juan Lopez, botant-se de jolhs). Perdone Usia que I’aja
mautractat! Com auia de conéisher a Usia damb aguesta roba tan ordinaria?

- Bestia! (repliquec eth Corregidor): béra causa m’auia de botar! Non sabes que m’an panat
era mia? Non sabes qu’ua companhia de lairons, manada per oncle Lucas...

- Mentitz!, cridec era navarresa.

- Escotatz-me, sefia Frasquita, (li didec Gardufa, en tot cridar-la a despart). Damb eth permis
deth Corregidor e dera companhia... Se vos non apraiatz aquerd, mos penjaran a toti,
comencant per oncle Lucas...!

- Donques qué se passe?, preguntéc era sefia Frasquita.

- Qu’er oncle Lucas va pera Ciutat ad aguestes ores vestit de Corregidor... ¢ que Diu sap
s’aura arribat ja, damb eth son desguisament, en propri dormitori dera Corregidora.

E er Ussier li condéc en quate paraules tot aquerd que ja sabem.

- Jesus! (exclaméc era Moliera). Atau, donc, eth men marit me cre desaunesta! E a anat ara
Ciutat enta resvenjar-se! Au, anem entara Ciutat e justificatz-me deuant des uelhs deth men
Lucas!

- Anem ara Ciutat, e empedim qu’aguest ome parle damb era mia hemna e 1i conde totes es
pegaries que s’age imaginat! (didec eth Corregidor, en tot apressar-se a ua des saumetes).
Ajudatz-me a montar, senhor Alcalde.

- Anem ara Ciutat, oc... (higec Gardufia). E volgue eth ceu, senhor Corregidor, qu’er oncle
Lucas, amagat ena vosta vestimenta, s’age contentat damb parlar-li ara Senhora!

- Que dides, desgraciat? (interrompec Don Eugenio de Zufiga). Tu cres ad aguest brigand
capable...?

- Capable de tot!, contestéec era sefia Frasquita.

XXVIII.- Ave Maria Purissimal! Es dotze e mieja e seren!

Atau cridaue pes carrers dera Ciutat eth qu’auie facultats enta tan, quan era Moli¢ra e eth
Corregidor, cada un en ua des saumetes deth molin, eth Sr. Juan LOpez ena sua mula, e es dus
ussiers caminant, arribéren ena porta deth Corregiment.

Era porta qu’ére barrada.

Se poirie dider qu’entath Govérn, madeish qu’entas governadi, tot auie acabat ja aqueth dia.
- Mala causa!, pensec Gardufa.

E piquéc ath picaport dus o tres viatges.

Passec forga temps, e ne dauriren, ne contestéren.

Eth Corregidor s’auie minjat ja es ungles des dues mans.

Arrés didie ua soleta paraula.

Pum!... Pum!... Pum!... cOps e mes cops ara porta deth Corregiment (executadi successivament pes
dus ussiers e peth Sr. Juan Lopez)... E arren! Non contestaue arrés! Non daurien! Non se botjaue ua
soleta mosca!l



Sonque s’entenie eth clar rumor des canons dera hont qu’auie en pati dera casa.
E d’aguesta manera passeéren es menutes, longues coma eternitats.
Fin finau, tara ua, se dauric un hiestron deth dusau estatge, e didec ua votz femenina:
- Quiia?
- Qu’ei era votz dera majordoma, gasulhéc Gardufia.
- Que so jo! (responec D.Eugenio de Zahiga). Dauritz!
| auec un moment de silenci.
- E qui etz vos, repetic era majordoma dempus.
- Qu’ei que non m’entenetz? So eth patron!... eth Corregidor!
Se hec ua pausa.

- Anatz damb Diu! (repliquéc era brava hemna). Eth mén patron venguec hé ja ua ora e
s’ajacec de seguit. Ajagatz-vos vosati tanben, e dormitz eth vin que deuetz auer en cos!

E era hiestra se barrec cop sec.
Era sefia Frasquita se tapéc eth rostre damb es mans.

- Majordoma! (bramec eth Corregidor, tot enventit). Non entenetz que vos digui que daurigatz
era porta? Non entenetz que so jo? Voletz que vos penja a vos tanben?

Era hiéstra se tornéc a daurir.
- Vam a veir... (didec era majordoma). Qui etz vos enta foter aguesti crits?
- S0 eth Corregidor!

- Au, un aute cop! Non vos digui qu’eth senhor Corregidor venguec abans des dotze... e que
jo lo vedi damb es meéns propris uelhs embarrar-se enes crambes dera Senhora? \oletz
divertir-vos damb jo? Demoratz, donc, e veiratz se qué vos arribe!

Ath madeish temps se dauric violentament era porta e ua broma de sirvents e sirventes, aprovedidi
de bastons, se lancéc contra es de dehora, exclamant furiosament:

- Avveir! A o ei aguest que ditz qu’ei eth Corregidor? A on ei aguest pocvau? A on ei aguest
embriac?

E s’arméc un rambalh de toti es dimonis ath miei dera escurina, sense qu’arrés podesse entener-Se,
e sense deishar de recéber cops eth Corregidor, Gardufia, eth Sr. Juan Lépez e Tofiuelo.

Qu’ere era dusau repassada que li fotien a D. Eugenio pendent era aventura d’aquera net, ath dela
deth banh que se fotec en canau deth molin.

Era sefia Frasquita, separada d’aqueth laberint, ploraue per prumér viatge ena sua vida...

- Lucas! Lucas! didie. Com as pogut dobtar de jo! Com as pogut sarrar enes tons braci a ua
auta!

- Al Era nosta desgracia ja non a remedi!

XXIX.- Post Nubila...Diana.

- Quin escandal ei aguest?, didec, fin finau, ua votz tranquilla, majestuosa e de gracios ton,
ressonant sus tot aqueth tarrabastalh.

Toti Iheuéren eth cap e vederen a ua hemna vestida de nere, pistant peth balcon principau der
edifici.



- Era Senhoral!, dideren es sirvents, en tot suspéner eth repartiment de cops.
- Era mia hemnal!, quequegéc D. Eugenio.

- Que passen aguesti campanhards... Eth senhor Corregidor ditz qu’ac permet.... higec era
Corregidora.

Es sirvents deishéren pas, e eth de Zufiiga e es sons acompanhants entréren en lumedan e se filéren
escala enssus.

Cap acusat a pujat en cadafalc damb pas tan insegur e rostre tan descompausat coma eth Corregidor
pujaue es escales dera sua casa. Ca que la, era idéa deth son desaunor comencaue ja a destacar-se,
damb noble egoisme, per dessus de toti es malastres qu’auie costat e que 1’afligien, e per dessus des
autes pegaries dera situacion que se trapaue...

- Abans qu’arren (anaue pensant), soO un Zuiiga e un Ponce de Leon!... Ai d’aqueri que se
n’agen desbrembat! Ai dera mia hemna, s’a tacat eth mén nom!

XXX.- Ua Senhora de classa
Era Corregidora recebec ath son espos e ara rustica acompanhada en salon deth Corregiment.
Qu’¢re soleta, de pes, e damb es uelhs tachadi ena porta.

Qu’ére ua plan principau dauna, pro joena encara, de placida e sevéra beresa, meés propria deth
pinceu cristian que deth cisel gentilici, e anaue vestida damb tota era noblesa e seriositat que
consentie et gust dera epoca. Eth son vestit, de cuerta e estreta hauda e manges uedes e apujades,
¢re d’alepin nere: un mocadoret de tela blanca, un shinhau auriola, velhaue es sues admirables
espatles, e ues plan longues mitanes de seda nera caperauen era mager part des sons blanqui braci.
Se ventaue majestusament damb un ventalh enorme, vengut de Filipines, e agarraue damb era auta
man un mocador de dentela, qu’es sons quate pics penjauen simetricament damb ua regularitat
songne comparabla ara dera sua actitud e menors movements.

Aquera beroia hemna auie quauquarren de reina e molt d’abadessa, e suscitaue, per tant, veneracion
e pour a guairi la guardauen. Per ¢o d’aute, eth poliment deth son vestit ad aquera ora, era gravetat
deth son continent e es moltes lums qu’alugauen eth salon, demostrauen qu’era Corregidora s’auie
esdegat en autrejar ad aquera scéna ua solemnitat teatrau e ua mina ceremoniosa que contrastéssen
damb eth caracter vilan e grossier dera aventura deth son marit.

Mos calera dider, finaument, qu’aquera senhora se cridaue Dofia Mercedes Carrillo de Albornoz y
Espinosa de los Monteros, e qu’ere hilha, arrehilha e besarrehilha, tatarrehilha e enquia e tot
vigesima arrehilha dera Ciutat, coma descendenta des sons illustres conquistadors. Era sua familha,
per motius de vanitat mondana, I’auien ahiscat a maridar-se damb eth vielh e ric Corregidor, e era,
que de ua auta manera aurie estat monja, pr’amor qu’era sua vocacion naturau ’amiaue entath
claustre, consentic en aqueth doloros sacrifici.

En aqueri tempsi auie ja dus hilhs deth riscat madrilenh, e encara se mormolhaue que i auie un aute
cOp moros ena costa. ..

Mes tornem entath noste conde.

XXXI.- Era pena deth talion

Mercedes!, (exclaméc eth Corregidor en campar deuant dera sua esposa). Me cau saber
immediatament. ..

- Ola, oncle Lucas! Vos per aciu?, (didec era Corregidora en tot interromper-lo). A arribat
béra desgracia en molin?



- Senhora! que non so0 enta badinades! (repliquéc et Corregidor hét ua féra). Abans d’entrar en
explicacions per part mia, me cau saber se queé a estat deth meén aunor...

- Aquerd non ei causa mia! Dilhéu me I’auetz deishat vos en depaus?

- Oc, Senhora!... A vos (exclaméc D. Eugenio). Es hemnes son depositaries der aunor des
sons marits!

- Alavetz, donc, estimat men oncle Lucas, preguntatz-li ara vosta hemna... Precisament ei en
tot escotar-mos.

Era sefia Frasquita, que s’auic quedat darrér dera porta deth salon, deishéc anar ua sorta de
rugiment.

- Passatz, senhora, e séts-vos... higec era Corregidora, en tot dirigir-se ara Moliéra damb
dignitat sobeirana.

E, pera sua part, se filec entath fautuelh

Era generosa navarresa sabec compréner, plan, tota era granesa dera actitud d’aquera esposa
injuriada... e injuriada léu doblament... Atau, donc, en tot meter-se de seguit ara madeisha nautada,
tenguec es sons naturaus impulsi, ¢ sauvec un silenci digne. Aquerd sense compdar qu’era sefia
Frasquita, segura dera sua innocéncia e dera sua forca, non auie préssa enta defener-se. Que 1’auie
Oc, enta acusar; ¢ molta..., més non cértament ara Corregidora. Damb qui volie era ajustar es
compdes ere damb er oncle Lucas...e er oncle Lucas non ere aquiu!

- Sefia Frasquita... (repetic era nobla dauna, en veir qu’era Moliéra non s’auie botjat deth son
loc): vos é dit que podetz passar e seir-vos.

Aguesta dusau indicacion siguec héta damb votz mes afectuosa e sentuda qu’era prumeéra... Se
diderie qu’era Corregidora auie endonviat tanben per instint, en méter atencion ena tranquillitat e
extraodinaria beresa d’aquera hemna, que non s’anaue a pelejar damb un €sser baish e mespredable,
senon dilhéu damb ua auta malerosa coma era; malerosa, oc, peth solet hét d’auer coneishut ath
Corregidor!

Se croséren, donc, dues guardades de patz e d’indulgéncia aqueres dues hemnes que se
considerauen dus cOps rivaus, € noteéren damb grana suspresa qu’es sues anmes s’amassaren era ua
damb era auta, coma dus frairs que se reconeishen.

Que non de ua auta manera se ven e se saluden de luenh estant es castes nhéus des nautes
montanhes.

Saborejant aguestes doces emocions, era Moliera entréec majestuosament en salon, e se seiguec en
ua cagira.

Ath son pas peth molin, en tot preveir qu’ena Ciutat aurie de hér visites importantes, s’auie apraiat
un shinhau e se botéc ua mantilha de flanela nera, damb grani velots, que 1’anaue divinament. Que
semblaue tota ua senhora.

Per ¢co que hé ath Corregidor, ja auem dit qu’auie sauvat silenci pendent aqueth episodi. Eth bram
dera sefia Frasquita e era sua aparicion ena scéna non auien pogut mens qu’exaltar-lo. Aquera
hemna li costaue ja mes terror qu’era sua propria!

- Au, donc, oncle Lucas... (seguic era Dofla Mercedes en tot dirigir-se ath son marit). Vaqui
ara sefia Frasquita... Que podetz vos tornar a formular era demana! Podetz preguntar-li
aquero deth voste aunor!

- Mercedes, pes claus de Crist! (cridec eth Corregidor). Guarda que tu non sabes de qué so
capable! De naueth te conjuri a que deishes es badinades e me digues tot ¢o que s’a passat
aciu pendent era mia abséncia. A on ei aguest ome?

- Qui? Eth men marit? Eth mén marit ei en tot Iheuar-se e ja non se pot tardar a arribar.



En tot Iheuar-se!, bramec D. Eugenio.

\os estonatz? Donques a on volietz vos que siguesse ad aguestes ores un ome de ben, senon
ena sua casa, en son lhet, e dormint damb era sua legitima esposa, coma Diu v0?

Merceditas! Compde damb ¢o que dides! Guarda que son en tot escotar-mos! Guarda que soO
eth Corregidor!...

A jo no me crides, oncle Lucas, o ordenaré as ussiers que vos hesquen a vier ena preson!,
repliquéc era Corregidora, en tot botar-se de peés.

Jo ara preson! Jo! Eth Corregidor dera Ciutat!

Eth Corregidor dera Ciutat, eth representant dera Justicia, er apoderat deth Rei (repliquéc era
gran Senhora damb ua severitat ¢ ua energia qu’estoféren era votz deth simulat Moliér),
arribéc ena casa ara ora deguda, enta descansar des nobles trabalhs deth son mestier, enta
seguir deman defenent era aunestetat e era vida des ciutadans, era santetat deth larér e era
decéncia des hemnes, en tot empedir d’aguesta sorta qu’arrés posque entrar, desguisat de
Corregidor ne de cap auta causa, ena cramba d’ua hemna autrd. Qu’arrés posque suspréner
ara vertut en son descuedat repaus; qu’arrés posque abusar deth son cast saunei. ..

Merceditas! Qué dides? (fiulec eth Corregidor damb pots e dents). S’ei vertat que s’a passat
aquerd ena mia casa, dider¢ qu’és ua tafurela, ua perfida, ua licenciosa!

Damb qui parle aguest ome? (interrompec era Corregidora mespredosament, e passejant era
vista per toti es presents). Qui ei aguest Ihoco? Qui ei aguest embriac?.... Ne tansevolh
posqui creir ja que sigue un aunést moliér coma er oncle Lucas, a maugrat que vestis eth
son vestit de plebéu! Sr. Juan Ldpez, credetz-me vos (seguic en tot acarar-se damb er
Alcalde de gratacéu, qu’ere espaurit); eth mén marit, eth Corregisdor dera Ciutat, arribéc en
aguesta casa hé dues ores, damb eth son capél de tres puntes, era sua capa de grana, era sua
espada de cavaliér e eth son baston d’autoritat... es sirvents e ussiers que m’escoten se
Iheuéren, e lo saluderen en veder-lo passar peth lumedan, pera escala, e peth vestibul. Se
barréren de seguit totes es portes e des d’alavetz non a entrat arrés en men larer, enquia
qu’arriberetz vosati. Ei cert aquero? Responetz vosati...

Qu’ei vertat! Qu’ei ua grana vertat!, contestéren era majordoma, es sivents e sirventes; toti
es quaus, amassadi ena porta deth salon, presenciauen aquera singulara scéna.

Dehora toti d’aciu! (cridéc D. Eugenio, en tot deishar anar saliuéra de rabia) Gardupa!
Gardufia! Vene a agarra ad aguesti brigands que son en tot mancar-me ath respecte! Toti ara
preson! Toti ara forcal

Gardufia non campaue per nunloc.

Ath dela, senhor... (seguic Dofia Mercedes, cambiant de ton e dignant-se ja guardar ath son
marit e tractar-lo coma tau, cranhent qu’es sues badinades arribéssen a irremediables
extréms) Supausem que vos €tz eth meén espds... supausem que vos etz D. Eugenio de
Zufiga y Ponce de Leon...

Que ne so!

Supausem, ath dela, qu’auessa jo béra colpa d’auer-vos confonut a vos damb er ome
qu’entrec vestit de Corregidor...

Infames!, cridéec eth vielh, metent man ara espada, e trapant-se solet damb era faisha deth
Moliér murcian.

Era navarresa se tapéc eth rostre damb un tro¢ dera mantilha enta amagar es bualhs dera sua gelosia.

Supausem tot ¢o que volgatz... (seguic Dona Mercedes damb ua tranquillitat inexplicabla).
Meés didetz-me ara, senhor men: Aurietz dret a planher-vos? Poirietz acusar-me coma fiscau?



Poirietz sentenciar-me coma jutge? Vietz d’escotar un sermon? Vietz de cohessar-vos? Vietz
d’enténer missa? O d’a on vietz damb aguest vestit? D’a on vietz damb aguesta senhora? A
0N auetz passat era net?

- Damb eth voste permis... exclamec era sefia Frasquita, en tot botar-se de pes, possada per
un ressort e metent-se entre era Corregidora e eth son marit.

Aguest, qu’anaue a parlar, se quedéc damb era boca dubérta en veir qu’era navarresa entraue en
huec.

Meés Dona Mercedes s’auanceéc, e didec:

- Senhora, non vos cansetz en balhar-me a jo explicacions...Jo non vo’ les demani a vos, ne
plan mens! Aquiu que vie eth que pot demanar-vo-les a un prétz just... apraiatz-vos damb
eth!

Ath madeish temps se dauric era porta d’un gabinet, e apareishec en era e oncle Lucas, vestit de
Corregidor de cap a pés, e damb baston, gants e punhau, coma se se presentésse enes Sales de
Cabildo.

XXXII.- Era fe botge es montanhes

Qu’ajatz ua bona net toti, didec eth nauéth vengut, en tot treir-se eth capel de tres puntes, e parlant
damb era boca enfonsada, coma solie D. Eugenio de Zufiiga.

De seguit s’auancec peth salon, en tot balancejar-se enta toti es costats, e anéc a punar era man dera
Corregidora.

Toti se quedéren estonadi. Era retirada der oncle Lucas damb eth vertader Corregidor ére
meravilhosa.

Atau, donc, es sirvents, e enquia e tot eth madeishi senhor Juan LOpez non poderen tier ua
arridalhada.

D. Eugenio sentec aqueth gréu mespretz, e se lancec sus er oncle Lucas coma un basilisc.

Meés era sefid Frasquita metec eth cos, en tot separar ath Corregidor damb eth bra¢ de temps
passadi, e Sa Senhoria, enta evitar ua auta viroleta e era consequenta burla, se deishéc atropelhar
sense dider ne sO ne arri. Que ja se vedie qu’aquesta hemna auie neishut enta adondaira deth praube
vielh.

Er oncle Lucas se metec mes esblancossit qu’era mort en veir qu’era sua hemna se I’apressaue; mes
se tenguec, e, damb un arridolet tan orre que li calec botar-se era man en cor enta que non lo hesse
brigalhs, didec, imitant tostemp ath Corregidor:

- Que Diu t’age Frasquita! L’as enviat ja ath ton nebot eth nomenament?

Qu’aueren d’arturar alavetz ara navarresa! Se metec era mantilha enta darrér, lheuéc eth front coma
ua leona e, tachant es uelhs en faus Corregidor:

- Te mespreédi, Lucas!, li didec ath miei dera cara.
Toti se penseren que I’auie escopit.
Tau gést, tau movement e tau ton de votz accentuéren aquera frasa!

Eth rostre deth Molier se transformeéc en enténer era votz dera sua hemna. Ua sorta d’inspiracion,
semblanta ara dera fe religiosa, auie entrat ena sua anma, en tot negar-la de lum e d’alegria... Atau,
donc, desbrembant per un moment tot aquerd qu’auie vist o auie pensat veir en molin, exclamec,
damb es lermes enes uelhs e era sinceritat enes pots:

- Atau, donc, tu es era mia Frasquita?



- Non! (responec era navarresa dehora de se) Jo non so era tua Frasquita! Jo so...Pregunta-
I’ac as aventures tues d’aguesta net, ¢ eres te dideran aquerd qu I’as het ath cor que tan
t’estimaue!...

E s’estarnéc en somics, coma ua montanha de géu que s’enfonse e comence a delir-se.

Era Corregidora s’auancéc entada era sense poder tier-se, € la sarrréc entre es sons braci damb era
mager afeccion.

Era sefia Frasquita se metec alavetz a punar-la sense saber tanpoc se que hege, en tot dider-li entre
somics, coma ua mainada que cérque empara ena sua mair:

- Senhora, Senhora! Be ne so de malerosa!
- Non tan coma vos pensatz! li contestéc era Corregidora, plorant tanben generosament.

- Jo plan que ne so0 de malerds! gemegaue er oncle Lucas, fotent-se cOps contra es sues
lermes, coma avergonhant-se de vessar-les.

- Donques, e jo? (didec finaument Don Eugenio, en tot senter-se amolit peth contagids plor
des auti, 0 demorant tanben sauvar-se pera via umida; voi dider pera via des lermes) Al, jo
que soO un tafurél! un monstre! un calavera des.hét, que s’a hét a vier aquerd que se meritaue!

E se metec a plorar tristament, abracat ath vrente deth Sr. Juan Lopez.

E aguest e es sirvents plorauen tanben, e tot semblaue ja acabat, e, ¢ca que la, arrés s’auie explicat.

XXXIII.- E tu, donc?
Er oncle Lucas siguec eth prumér que se vedec es aurelhes en aqueth mar de lérmes.

Qu’ere pr’amor que comengaue a brembar-se’n un aute cop d’aquerd qu’auie vist peth uelh dera
clau.

- Senhors, vam as compdes!....didec de pic.

- Que non i a compdes que valguen, oncle Lucas...(exclaméc era Corregidora). Era vosta
hemna qu’ei ua excellenta persona!

- Ben... 0c... més...

- Arren de mes!... Deishatz-la parlar e ja veiratz se com se justifique. Dés que la vedi, me
didec eth cor qu’ei ua santa, a maugrat de tot aquerd que vos m’auetz condat...

- Plan, donc, que parle! didec er oncle Lucas.

- Jo non parli! (contestec era Moli¢ra). Eth qu’a de parlar ¢s tu!l... Perque era vertat ei que
tu...

E era sefia Frasquita non diguec arren més, pr’amor que I’ac empedit er invencible respécte que
I’inspiraue era Corregidora.

- Etu, donc?, exclamec er oncle Lucas, perdent de nauéth era fe.

- Ara que non se tracte d’era... (cridéc eth Corregidor, entornant de naueth ara sua gelosia).
Se tracte de vos e d’aguesta senhora! A!, Merceditas!... Qui auie de dider-me que tu...?

- Etu, donc? repliquec era Corregidora en tot mesurar-lo damb era vista.

E pendent quauqui moments es dus matrimonis repetiren cent viatges es madeishes frases:
- Ew?
- Etu, donc?

- Guarda que tu!



Non que tu!
Més com as pogut tu?...
Etc, etc, etc.

Era causa aurie estat interminabla s’era Corregidora, en tot revestir-se de dignitat, non auesse dit per
darrér viatge a D. Eugenio:

Guarda, cara-te ara! Era nosta question particulara ja la ventilaram mes endeuant. Aquero
que mos cau ara ei entornar era patz ath cor der oncle Lucas: causa molt aisida, ena mia
pensada; pr’amor qu’aquiu veigui ath Sr. Juan Lopez e a Tofiuelo que son en tot sautar per
justificar ara sefia Frasquita.

Jo non he cap besonh de qué me justifiquen es omes! (responec aguesta). Qu’¢ dus
testimonis de mager credit, as quaus non se didera que jo ¢ sedusit e subornat...

E a on son?, preguntec eth Molier.

Que son baish, ena porta...

Donques ditz-les que pugen, damb eth permis d’aguesta senhora.

Es praubes non poirien pujat...

Al, que son dues hemnes!... Vai qu’un testimoni mes veridic!

Tanpoc son dues hemnes. Sonque son dues femeles. ..

Encara pejor! Seran dues mainades! Hétz-me eth favor de dider-me es sons noms.
Era ua se cride Pifiona e era auta Liviana.

Es nostes dues saumetes! Frasquita: te n’arrisses de jo?

Non, que parli formaument. Jo posqui demostrar-te, damb eth testimoni des nostes saumetes,
gue non me trapaua en molin quan tu vederes en eth ath senhor Corregidor.

Per Diu, explica-tel...

Escota, Lucas!... e moris-te de vergonha per auer dobtat dera mia aunestetat. Mentre anaues
aguesta net des deth Loc entara nosta casa, jo me dirigia des dera nosta casa entath Loc, e,
per tant, mos croseérem en camin. Meés tu caminaues per dehora d’eth, o, milhor dit, t’auies
arturat e alugat uns bualhs ath miei deth semiat....

Qu’ei vertat que m’arture!... Seguis.
Alavetz brameéc era tua saumeta. ..

Justament!, Be ne so d’erds!... Parla, parla; pr’amor que cada paraula tua m’entorne un an
de vida!

E ad aqueth bram li contestéc un aute en camin...
0!, dc, oc... Benedida sigues! Me semble que so en tot entener-lo!

Qu’éren Liviana e Pifiona, que s’auien arreconeishut e se saludauen coma bones amigues,
encara que nosati dus ne mos saludérem ne mos arreconeishérem...

Non me digues mes!... Non me digues mes!...

De tau manéra non mos arreconeishérem (seguic era sefid Frasquita) qu’es dus mos
espaurirem e gessérem hugent en direccions contraries... Ja ves, donc, que jo non ¢€ra en
molin! Se vos saber ara per qué trapéres ath senhor Corregidor en noste Ihet, paupa aguesta
roba qu’amies botada e qu’encara deu ¢ster umida, e t’ac didera milhor que jo. Sa Senhoria
queiguec en canau deth molin, e Garduia lo despolhéc e 1’ajacéc aquiu! Se vos saber se per



qué dauri era porta..., siguec pr’amor que pense qu’éres tu eth que s’estofaue e me cridaue a
crits. E, en fin, se vos saber aquerd deth nomenament... Més non ¢ arren mes que dider de
moment. Quan sigam solets, t’en saberas d’aguesta e de d’autes causes...que non me cau
referir deuant d’aguesta senhora.

Tot aquero qu’a dit era sefia Frasquita ei era pura vertat!, cridec eth Sr. Juan Lopez, desirant
hér es patzes damb Dofia Mercedes en veir qu’era ére qui manaue en Corregiment.

Tot! tot! higec Tofuelo, seguint eth corrent deth son patron.

Enquia ara..., tot!, higec eth Corregidor, plan compladut de qué es explicacions dera
navarresa, non auessen anat mes luenh...

Per tan es innocenta! (exclamaue mentre tant er oncle Lucas, en tot render-se ara evidéncia),
Frasquita mia, Frasquita dera mia anma! Perdona-me pera injusticia e déisha que te balhe ua
abracada!...

Aquer0 qu’ei ua auta causa!... (contestéc era Moliéra, amagant eth cOs). Abans d’abragar-te,
me cau escotar es tues explicacions...

Jo les autrejare per eth e per jo... didec Dofia Mercedes.
Que ja hé ua ora que so en tot demorar-les!, didec eth Corregidor, sajant de lheuar-se.

Més non les autrejaré (seguic era Corregidora, virant era esquia ath son marit) enquia
qu’aguesti senhors s’agen escambiat era roba...; e, encara alavetz, les autrejare solet ad
aqueth que se merite escotar-les.

Au... au... Vam a cambiar-mos... (li didec eth murcian a Don Eugenio, en tot alegrar-Se de
non auer-lo assassinat, encara que guardant-lo damb un odi vertadérament morisc). Eth
vestit de Vosta Senhoria m’estofe! Qu’e estat desgraciat mentre 1’¢ amiat botat.

Perque non lo comprenes! (responec eth Corregidor). Jo so, en cambi, desirant botar-me-Ilo,
enta penjar-te a tu e a miei mon, se non me satisfen es explicacions dera mia hemnal

Era Corregidora, qu’entenec aguestes paraules, padeguéc era relinion damb ua doca arridalha,
propria d’aqueri angels qu‘eth son ministéri ei sauvar as omes.

XXXIV.- Tanben era Corregidora ei beroia

Taléu gesseren dera sala eth Corregidor e er oncle Lucas, se seiguec de naueth era Corregidora en
fautuelh, botec ath son costat ara sefia Frasquita, €, en tot dirigir-se as sirvents que tapauen era
porta, les didec damb amabla senzilhesa:

Au, gojats!... Condatz ara vosati ad aguesta excellenta hemna tot ¢o de dolent que sapiatz de
jo.

Auancec eth quatau estat, e detz cops voleren parlar ath madeish temps; mes era hilhuquéra, coma
persona qu‘auie mes ales ena casa, impausec silenci as auti, e didec d’aguesta sorta:

Vos cau saber, sefia Frasquita, qu‘aguesta net érem jo e era Senhora suenhant as mainatges,
demorant a veir s‘arribaue eth patron e pregant eth tresau Rosari enta her temps (donques
qu’eth motiu declarat per Gardufia auie estat qu‘eth senhor Corregidor caminaue darrér
d’uns maufactors molt terribles), quan entenérem bronit de gent ena cramba deth costat,
qu‘ei a on es mens senhors an eth son lhet de matrimoni. Cuelhérem era lum, mortes de
pour, e anérem a veir se qui s’estaue ena cramba, quan, ai!, Vérge deth Carmen!, en entrar,
vedérem qu’un Ome, vestit coma eth men senhor, més que non ére eth, (donques qu’ére eth



voste marit!) sajaue d’amagar-se dejos deth lhet. “Panaires!* comencérem a cridar, e ara
seguida era cramba ére plia de gent, e es ussiers treigueren arrossegant-lo ath simulat
Corregidor deth son amagader. Era mia Senhora, que, coma toti, auie arreconeishut ar oncle
Lucas e que lo vedec damb aqueth vestit, cranhéc qu‘auesse aucit ath patron, e comencéc e
planher-se de sorta que crebauen es péires... “Ara preson! Ara preson!* didiem mentretant es
auti. “Lairon! Assassin!“, ére era milhor paraula qu‘entenie er oncle Lucas.; ¢ atau, donc,
ére ja coma un defunt, sarrat ara paret, sense badar boca. Més, en veir que se lo hégen a vier
entara preson, didec... aquer0 que vau a repetir, encara que serie milhor non dider arren:
“Senhora, jo non so lairon ne assassin: eth lairon ¢ er assassin... deth mén aunor ei ena mia
casa, ajagcat damb era mia hemna.*

- Praube Lucas!, alendéc era sefia Frasquita.
- Prauba de jo!, mormolhec era Corregidora, tranquillament.

- Aquero didérem toti... “Praube oncle Lucas e prauba Senhora!* Pr’amor que... era vertat,
sefia Frasquita, ja mos imaginauem qu’eth meén senhor auie botat es uelhs en vos...e, encara
qu’arrés s’imaginaue que vos...

- Majordoma! (exclamec severament era Corregidora) Non seguisques per aguest camin!...

- Que seguire jo per aute.. (didec un ussiér en tot profitar aquera escadenca enta apoderar-se
dera paraula). Er oncle Lucas (que mos enganhéc forcad ben damb eth son vestit e era sua
manera de caminar quan entréc ena casa; autant, que toti 1’auérem coma eth senhor
Corregidor), non auie vengut damb massa bones intencions, e s’era Senhora non auesse estat
Iheuada..., imaginatz-vos ¢o qu’aurie pogut passar...

- Au! Cara-te tu tanben!, (interrompec era codinéra. Non dides que pegaries! Plan, donc, sefia
Frasquita: er oncle Lucas enta explicar era sua preséncia ena cramba dera mia patrona, li
calec cohessar es intencions qu‘amiaue... Per cert, qu‘era Senhora non se podec tier en
entener-lo, e li fotéc un boet ath miei dera boca, e li deishec era mitat des paraules laguens
deth cos! Jo madeisha I’aumpli d’insults e repotecs, e voli treir-li es uelhs...Pr‘amor que ja
sabetz vos , sefia Frasquita, que, encara que sigue eth voste marit, aquerd de vier damb es
sues mans netes...

- Qu’és ua pachocaira! (cridéc eth portér, en tot meter-se deuant dera charraira). Qué mes
auries volgut tu... en fin, sefia Frasquita; escotatz-me a jo, e anem ath gran. Era Senhora hec
e didec ¢o que calie...; mes, dempus, padegat ja eth son anueg, cuelhec pietat der oncle
Lucas e se fixec en mau anament deth son Corregidor, dident aguestes paraules o
semblantes: “Per infame qu‘age estat eth voste pensament, oncle Lucas, e encara que james
poir¢ perdonar tanta insoléncia, ei de besonh qu‘era vosta hemna e eth mén espds se pensen
que pendent ues ores an estat cuelhudi enes sons propris hiltas, e que vos, ajudat per aguest
desguisament, les auetz entornat afront per afront. James poiram tréir ua resvenja milhor
contra eri que damb aguesta enganha tan facila de esbugassar quan mos convengue!“.
Cuelhuda tan decision, era Senhora e er oncle Lucas mos dideren a toti aquerd qu‘auiem de
her e dider quan entornésse Sa Senhoria, e per cert 1’¢ fotut a Sebastian Gardufia tau cop
ena barbeta, que me pensi que non se’n desbrembara pendent molt de temps dera net de
Sant Simon e de Sant Judes!...

Quan eth porter deishéc de parlar ja hége estona qu’era Corregidora e era Moliéra se gasulhauen ara
sua aurelha, en tot abragar-se e punar-se en cada moment, sense poder tier er arrir en moltes
ocasions.

Malastre que non s’entenesse aquerd que didien!... M¢és eth lector ja s’ac poOt imaginar sense cap
esforg: e se non eth lector, era lectora.



XXXV.- Decret imperiau

Torneren alavetz ena sala eth Corregidor e er oncle Lucas, vestidi cada un damb era sua propria
roba.

- Arame toque a jo!, entrec dident er insigne D. Eugenio de Zufiiga.

E dempus de foter en solér un parelh de cops de baston coma enta recuperar era sua energia (a
manera d’Anteo oficiau, que non se sentie fort enquia qu’era sua cana de Indies tocaue en solér), li
didec ara Corregidora damb un enfasi e ua frescor indescriptibles:

- Merceditas..., que so en tot demorar es tues explicacions!...

Mentretant, era Moliéra s’auie lheuat e li fotie ar oncle Lucas un pecic de patz, que li hec veir es
esteles, en tot guardar-lo ath madeish temps damb desenferonidi e fascinadors uelhs.

Eth Corregidor, que vedie aquera pantomima, se quedéc de peira, sense explicar-se ua
reconciliacion tan sense motiu.

Se dirigic, donc, de nauéth, ara sua hemna, e li didec, het un vinagre:

- Senhora! Toti s’entenen mens nosati! Treiguetz-me de dobtes... Vos ac mani coma marit e
coma Corregidor!

E fotéc un aute cop de baston en soler.

- Atau, donc, vo n’anatz? (exclaméc Dofia Mercedes en tot apressar-se ara sefia Frasquita e
sense her-ne cabau de D. Eugenio). Donques non vo’n hescatz, qu’aguest escandal non aura
conseqiiéncies. Rosa!, aluga ad aguesti senhors que diden que se’n van... Anatz damb Diu,
oncle Lucas!

- 0!, non!, (cridéc eth de Zufiga, en tot meter-se ath miei). Aumens er oncle Lucas non se’n
va! e quéde arrestat enquia que se sapie tota era vertat! Ep!, ussiers! Ajuda ath rei!...

Ne un solet ministre aubedic ath Corregidor. Toti guardauen ara Corregidora.

- Aveir, ome! Deisha liure eth pas!, higec aguesta, en tot passar léu sus eth son marit e dident
adiu a toti damb era mager finesa; ei a dider, damb eth cap inclinat, cuelhent-se era hauda
damb era punta des dits e acochant-se graciosament, enquia completar ua reveréncia
qu’alavetz ¢re de moda, e que se cridaue “era pompa”.

- Megs jo... Més tu... Més nosati... Més aqueri...seguie gasulhant eth vielhet hént-se a vier
ara sua hemna deth vestibul e perturbant es sues cortesies milhor iniciades.

Inutil afan! Arrés ne hége cabau de Sa Senhoria!

Quan se n’aueren anat toti € ja eren solets en salon es desavengudi esposi, era Corregidora se dignéc
fin finau dider-li ath son esp6s, damb er accent qu’aurie tengut ua Czarina de totes es Russies enta
fulminar sus un Ministre queigut era orde deth perpetuau despatriament entara Siberia:

- Mil ans que visques ignoraras aquerd que s’a passat aguesta net ena mia cramba...
S’auesses estat en era, coma aurie estat normau, non auries besonh de preguntar-’ac ad
arrés. Per ¢0 que he ara mia boca, non i a ara, ne i aura james, cap rason que m’obligue a
satisfer-te, donques que te mesprédi de tau sorta que se non siguesses eth pair des mens hilhs
te lancaria ara madeish per aguest balcon, dera madeisha manera que te hésqui enla, enta
tostemp, deth mén dormitori. Per tant, bona net, cavalier.

Prononciades aguestes paraules que Don Eugenio entenec sense parpelejar (donques que gquan ére
solet non s’atrevie damb era sua hemna), era Corregidora entréc en son gabinet e deth gabinet
passec ara cramba, barrant es portes ath son darreér; eth praube 0me se quedéc plantat ath miei dera
sala, mormolhant entre caishaus (que non entre dents) e damb un cinisme que non n’aura auut cap
aute de pariér:



- Plan, donc, senhor, non demoraua jo gesser-me’n tan ben!... Gardufia m’en trapara ua auta!

XXXVI.- Conclusion, moralitat e epilog

Piulauen es audéths saludant ara auba, quan er Oncle Lucas e era sefia Frasquita gessien dera Ciutat
de cap ath son molin.

Es esposi anauen a p¢, e deuant d’eri caminauen, en parelha, es dues saumetes.

- Eth dimenge t’as d’anar a cohessar (li didie era Moli¢ra ath son marit); donques que te cau
netejar-te de toti es tons maus judicis e criminaus prepausi d’aguesta net...

- Qu’ac as pensat molt ben... (contestéc eth Molieér). Més tu, mentretant, me haras un aute
favor, e ei autrejar as praubi es matalassi e era roba deth noste lhet, e botar-la tota naua. Jo
non me voi ajacar a on a sudat aquera béstia verinosa!

- Non me lo nomenes, Lucas! (repliquéc era sefia Frasquita). Parlem, donc, de ua auta causa.
Voleria que me hesses un dusau favor...

- Demana per aguesta boca...

- Er ostiu a vier m’amiaras entas banhs deth Solan de Cabras.
- Entaqué?

- Enta veir s’auem hilhs.

- Plan erosa idéa! T amiare, se Diu mos consérve era vida.

E damb aquero arriberen ath molin, en moment qu’eth solei, sense auer gessut encara, dauraue ja es
cimalhs des montanhes.

Pera tarde, damb grana suspresa des esposi, que non demorauen naues Vvisites de nauti personatges,
dempus d’un escandal coma eth dera net precedenta, acodic en molin mes senhoriu que james. Eth
venerable Prelat, molti Canonges, eth Jurisconsult, dus Priors de fraires e d’autes persones (que
dempls se sabec qu’auien estat convocades aquiu per Sa Senhoria Illustrissima) ocuperen
materiuament era placeta dera arradimera.

Sonque mancaue eth Corregidor. Un cOp amassada era tertolia, eth senhor Bisbe cuelhec era
paraula, e didec: que, per ¢c0 madeish que s’auien passat quauques causes en aquera casa, enta que
ne es aunesti Moliérs ne es autes persones aquiu presentes participéssen dera censura publica,
sonque meritada per aqueth qu’auie profanat damb era sua torpida conducta ua relimion tan
moderada e tan aunésta. Exortec pairaument ara sefia Frasquita enta qu’en avier siguesse mens
provocativa e temptadora enes sues paraules e gésti, e sagesse d’amiar mes tapadi es braci e mes
naut er escot deth jupon: conselhéc ar oncle Lucas mes desinterés, mager circonspeccion e mens
immodéstia en son tracte damb es superiors e acabéc en tot balhar era benediccion a toti, dident:
que, coma qu’aqueth dia non dejunaue, se minjarie damb molt de gust un parelh de pinches
d’arradim.

Madeish opineren es auti... respecte d’aquero darrer... e era arradimera se quedeéc tremolant aquera
tarde. En dues arrobes d’arradim calculec era despena eth Moliér!

Pendent léu tres ans seguiren aguestes saboroses reumions, enquia que, contra era prevision de toti,
entréc en Espanha era armada de Napoleon e se formec era Guérra dera Independéncia.

Eth senhor Bisbe, eth Magistrau e eth Penitenciari moriren er an 8, e er Avocat e es auti
contertulians enes ans 9, 10, 11 e 12, per ¢0 de non poder tier era vista des francesi, polacs ¢ d’autes
besties qu’invadiren aquera térra e que humauen en pipa, en presbiteri des gléises, pendent era



missa dera tropa!

Eth Corregidor, que james auie tornat ath molin, siguec destituit per un mariscau francés, e moric
ena Preson de Cort, per non auer volgut ne un solet moment (sigue dit en aunor son) transigir damb
era dominacion estrangera.

Dofia Mercedes non se tornéc a maridar, e eduquec perfectament as son hilhs, en tot retirar-se ena
sua vielhesa en un convent, a on acabec es sons dies coma ua santa.

Gardufa se hec francizat.

Eth Sr. Juan Lopez siguec guerrilhér, e governéc ua partida, e moric, madeish qu’eth son ussiér, ena
famosa batalha de Baza, dempus d’auer aucit a molti francesi.

Fin finau: er oncle Lucas e era sefia Frasquita (encara que non aueren hilhs, a maugrat d’auer anat
ath Solan de Cabras ¢ d’auer hét molti vots e rogatives) seguiren tostemp estimant-se dera madeisha
manera, e artenheren ua edat auancada, en tot veir desaparéisher er Absolutisme en 1812 e en 1820,
e tornar a aparéisher en 1814 e 1823, enquia que, a tot darrer, s’establic de vertat eth sistéma
Constitucionau quan moric eth Rei Absolut, e eri passeren a mielhor vida (precisament quan
comencec era Guerra Civila des Sét ans), sense qu’es capéls de puntes que ja amiauen toti, podessen
heér-les desbrembar aqueri tempsi simbolics deth capel de tres puntes.

FIN.

